PAGKAMALAHUTAYON

% Mga pagpangumosta sa niining maayong mga

mananambong dinhi karong gabhiona, kang Igsoong
babayeng Webster ug kang Igsoong Green, ug sa tanang
mananambong, mga miyembro niining katiguman. Sa kanunay
usa ka pribilihiyo para kanako ang makaanhi sa balay sa Ginoo,
ug usab, karong gabhiona, nga makabalik pag-usab sa usa sa
Iyang mga Foursquare nga simbahan.

2 Nahinumduman ko, daghan nang mga tuig ang milabay,
niadtong unang pag-adto nako sa Los Angeles. Nakadungog na
ko kaniadto mahitungod kang Igsoong babayeng McPherson,
pero nakasaka na siya sa bulawanong hagdanan sa wala pa ako
nakaabot sa dalan. Ug niadtong unang pag-adto nako sa Los
Angeles, miadto ako sa Forest Lawn. Nadungog ko nga didto
siya gilubong, ug miadto ako ug mitindog sa kilid sa iyang
lubnganan, ug miduko ako ug nagpasalamat sa Dios tungod
sa usa ka halangdon nga kinabuhi. Sukad niadto, kanunay ko
nang makita ang karatula sa Foursquare sa halos matag nasud
nga akong maadtoan sa pagpangmisyon. Nagkaaduna ako og
pribilihiyo nga makasulod sa templo, naghulat didto sa iyang
lawak hulatanan. Kaniadto man gud sa dili pa siya mosaka sa
pulpito, aduna siya’y lawak didto. Ug nakalingkod na ko didto,
sa daghang mga gabii, niadtong ginapawali ako sa templo, ug
nahunahuna ko ang daghang mga oras nga tingali iyang gigahin
sa pagpamalandong didto sa dili pa siya mosaka sa pulpito,
ang pagkabalaan sa pag-abli sa Pulong sa Dios. Ang makaanhi
dinhi, karong gabhiona, kauban ang pipila sa mga sumusunod
nganagapaningkamot nga mapabilin nga buhi ang mensahe: ang
Dios magauban kaninyo, panalanginan kamo.

3 Ugusab ang makabalik kauban si Igsoong Green, nga usa ka
bililhon, minahal nga higala, sila ni Igsoong lalaki ug Igsoong
babayeng Green. Ug sa dihang atua ako didto, kaganina, ug
natagbo siya, ako—gisultihan ko siya kung unsa nga nalipay
gayud ako tungod sa mensahe sa awit, niadtong miaging adlaw,
didto sa panagtigum sa mga negosyante, mora’g, The Name
Of Jesus, o ingon niana, ang giulohan niya. Wala pa nila kini
narekord. Gisultihan ko siya, “Tugoti nga ako ang mahimong
unang kostumer,” tinuod man gyud, nga nindot kaayo ang maong
awit.

4 Ug nahunahuna ko nga mahimo kong pakantahon sila
karong gabhiona sa pag-anhi ko, ug—ug anaa dinha sa luyo
ang akong asawa ug mga anak aron makapaminaw niini. Ug
sigurado ko nga nagustohan pud nila. Ug ang iyang tingog
dili. . .Pamilyar na kaayo sa among lugar. Ngani daghan ako og
mga plaka niya. Sa dihang makabati ako og hilabihang kaguol,

mosulod ako, aduna man ko’y usa nianang player sa plaka, ug
akong ipatukar ang daghan sa iyang mga plaka, ug molingkod
lang ug maminaw niini. Gusto kong isulti sa akong asawa dinha
sa luyo, nga nakakuha pa ako og pipila sa mga niini. Malipay
gyud ko sa mga niini. Ang mga niini. . . Ang mga niini usa gayud
ka dalangpanan nga kapahulayan, ang makapaminaw mismo sa
niining mga pang-Ebanghelyong mga alawiton, og masayran nga
ginakanta ang mga niini nga dili gikan sa usa ka mekanikal nga
binansay nga tingog, kondili gikan mismo sa kasingkasing sa usa
ka tinuod nga Cristohanon.

5  Giingnan niya ako nga aduna siya’y pipila nga gidala didto
karong gabhiona. Mao nga giingnan ko ang akong asawa, og sila,
nga maayong tan-awon kini, aron makita kung aduna ba siya
didto, nga wala pa kami, ug siguraduhon nga makakuha niini. Sa
tan-aw ko mora’g nagbutang sila dinha sa pasilyo. Ug sila’y. ..

6 Kabalo mo, ang pinakamahinungdanong butang, sa
hunahuna ko mahitungod sa pag-awit, ganahan ko sa mga
ingon niini. Ganahan ko sa mga tingog nga gibansay, pero dili
ko ganahan sa tingog nga sobra ra kaayo sa pagbansay. Kanang
mora’g siguradohon nimo kung unsa ka dugay ang imong
pagpugong sa imong pagginhawa, hangtud nga molagum na ang
imong nawong, ug wala diay ka’y unsa man nga ginapahayag.
Pero ganahan ko sa maanindot nga kinaraang pentecostal nga
mga pag-awit, diin gawasnon ka lang nga nagaawit. Ako—
ganahan gyud ko niana. Ug kabalo sa ingon-ana si Igsoong
Green, siya ug si Igsoong babayeng Green. Ug maayo pud nga
masayran nga aduna kita’y suporta dinhi sa mga choir, ug uban
pa. Ug nindot kaayong masayran nga, sa ingon-ani nga mga
butang, aduna kita’y mga ingon niini dinhi.

7 Bueno, kami ni Igsoong—Igsoong Green unang nagkaila, sa
hunahuna ko, sa akong nahinumduman, sa hunahuna ko mora’g
sa Kansas City kadto, kaniadtong nagpahigayon pa kami og
mga kombensyon didto. Nagalingkod ako kaniadto sa gawas. . .
Ingon nila, “Bueno, dili pa man nimo oras para mosaka.”
Samtang nagahulat ako sa akong sakyanan didto sa gawas, ug
ginasigurado gyud nako nga madungog ko kadto nga panag-
awit, pag nagaawit siya—siya ug ang igsoong babaye.

8 Busa gisultihan ko siya didto, miingon ko, “Nagasalig ako,
nga, usa sa niining mga adlawa inig motabok na ako sa suba. ..”

9  Ganahan gyud ko og panag-awit, ganahan kaayo! Ug ako—
dili lang gyud ako hanas mokanta. Kana lang. Dugay ko nang
gustong mokanta, ug ako—dili lang gyud ako ingon ka hanas. Ug
kaniadto ginasulayan kong mokanta og usa ka awit sa simbahan,
“Kinaraang panagtigum sa usa ka karaang lugar.” Pero mayabag
gyud ako. Gihawiran ko ang kamot sa akong asawa pag-abot
nako sa balay, miingon ko, “Honey, dili na gayud ako mosulay

pag-usab, tinuod gyud.” Ako man gud...mayabag pud hinoon
ang uban.

10 Apan usa sa niining mga adlawa moawit ako. Ug kanunay
kong gihunahuna, tingali didto sa kilid sa bungtod, diin ang—
ang suba sa Kinabuhi nagadagayday daplin sa Trono; sa dihang
ang dakung choir sa tanang mga tinubos, pag ang maanindot
nga mga tingog mopuwesto na sa kilid sa bungtod, og magaawit.
Nagalaum ako nga adunay gamay'ng kahoy nga makalandong
didto sa pikas bahin. Kung gusto ninyo nga makita ako, adto
lang mo didto. Didto ako magalingkod, samtang magapaminaw
kanila.

11 Apan sa dihang makadangat na kamo didto sa inyong
palasyo, usa ka buntag, ug molakaw kamo pagawas sa balkonahe
sa inyong palasyo, ug sa usa ka lugar didto, sa kakahoyan
didto, aduna unya’y gamay’'ng payag didto nga napahimutang
sa usa ka lugar, mogawas kamo sa inyong balkonahe ug
may madungog kamong nagaawit, “Makahibulongang grasya!
pagkatam-is nga tingog,” moingon mo, “Nakaabot na si Igsoong
Branham, kay nadungog ko man siya. Siya—siya ania na diay
usab.” Busa, makakanta na ako nianang panahona. Hangtud
nianang panahona ang mahimo ko lang mao ang mosinggit nga
may kalipay ngadto sa Ginoo.

12 Dili ba kita malipayon? Nga wala gyud kita’y angay'ng
ikabalaka, wala gayud bisan usa. Nakaangkla na kita diha kang
Cristo, nagalingkod na sa Langitnong mga dapit, gisakgaw na
diha sa grasya nga Makapasakgaw karon mismo, og nagalingkod
na diha sa Iyang Presensiya sa Langitnong mga dapit diha
kang Cristo Jesus. Bisan ang kamatayon mismo dili arang
makatandog kanato. Nakaangkla na gayud, wala na’y bisan unsa
man nga makasamok kanato, aduna na kita’y kasiguradohan
ug nagahulat na lamang sa Iyang Pag-abot. Ug mapasalamaton
kaayo kita tungod niana.

13 Karon, anaa sa usa ka gatus ug singkwenta ka milya ang
kinahanglan kong biyaheon karong gabhiona, ug pagkahuman
sa buluhaton. Ug sa usa ka maayong mga tigpaminaw nga sama
niini, madugay gyud ako sa pagsugod, ug dayon doble sab ang
kadugayon para sa pagtapos. Ug busa paningkamotan kong
hisgotan na sa gilayon ang akong plano nga ipamulong, sa ingon
ka paspas. Gusto kong pasalamatan ang pastor, ang mga kaabag
ug tanan na, tungod sa niining kahigayonan nga makaanhi dinhi,
aron mapaambit ko ang akong testimonyo mahitungod sa Iyang
grasya karong gabhiona, dinhi niining maayo nga kongregasyon.

14 Mitungas ako, usa ka higayon kaniadto, didto sa South
Mountain, gilantaw ko ang walog. Nahunahuna ko mga
traynta’y-singko na ka tuig ang milabay niadtong una akong
mianhi niini nga walog. Kung unsa nga milambo na kining
siyudara, nga mikaylap na mismo dinhi sa tibuok Maricopa

Valley. Hangtud sa mahimong maabot sa inyong makita, mao
ang siyudad. Milingkod ako dinha kauban sa akong asawa, ug
miingon ko, “Abi nimo, honey, tingali mga tulo ka gatus ka
tuig ang milabay, wala tingali og unsa mang nagpuyo dinhi
gawas sa mga cayote ug mga baboy nga javelina, ug uban
pa, dinhi sa tibuok banwa. Ug dayon miabot ang tawo ug
misugod sa pagpangtukod. Dayon hinay-hinay nga mikaylap
ang sibilisasyon. Dayon misulod na ang sala ug mga paglapas.”

15 Nahunahuna ko, “Dili ba pagkamaanindot man unta niining
dapita?” Sa una pa nahunahuna ko na nga gusto kong mopuyo
sa Phoenix sa umalabot nga adlaw. Ug dayon ako. . .sa pagtan-
aw ko sa walog, halos, sa akong kasingkasing, mora’g makahilak
ako, nga maanindot gayud unta kini nga lugar kung wala pa’y
sala dinhi.

16 Daw sa unsa nga gisakop nila ang disyerto ug gihimo kining
usa—usa ka lugar nga puy-anan na! Karong adlaw mibiyahe
kami ngadto sa tumoy sa Camelback, maanindot kaayo ang mga
balay didto, halos mora ka’g nagasulod sa paraiso. Ug bueno
maanindot na unta, pero lagi ania na ang sala sa bisan asa: mga
balay-imnanan, imoralidad, og tanan nang butang nga sayup,
tanan nang matang sa tentasyon, ug mga lit-ag sa kaaway, aron
lit-agon ang mga kalag sa tawo.

Miingon ang akong asawa, “Kung ingon-ana nganong
mianhi ka man, Billy?”

17 Miingon ko, “Honey, mangitngit man. Pero, abi nimo, aduna
sa gihapon, sa tibuok nianang kangitngit dinha, aduna gihapon
og diyutay’'ng mga dapit sa Kahayag. Kana ang mga pinili sa
Dios. Ug ania ako aron makigtimbayayong kanila, ipahiusa
ang akong kasingkasing kanila, ang akong tingog sa ilaha, ug
magatuaw batok sa kangitngit.”

18 Mao kana ang hinungdan nga ania ako pag-usab sa
Phoenix. Hinaut nga tabangan kita sa Dios sa Langit. Ug
human nga matapos na ang gabii, ug ang atong gamay'ng
panagtigum nga nagakadangat sa tibuok siyudad, gikan sa usa
ka simbahan paingon sa usa pa ka simbahan, taliwala sa tanang
mga denominasyon sa full Gospel, ug natapos kini diha sa
konbensyon sa mga negosyante didto sa Ramada, nagasalig ako
nga magbilin kita og usa ka marka dinhi, nga magkahulogan nga
pinaagi sa gamay'ng Kahayag nga naipakaylap, daghang mga
kalag ang makakaplag kang Cristo, daghang mga tawo sa pagtoo
nga mga may sakit ang mangaayo. Hinay-hinay na natong nakita
kana, aduna na’y mga bunga.

19 Ug nagasalig ako, karong gabhiona, nga kung aduna ma’y
moanhi dinhi karong gabhiona, sa ilalum niining pag-amuma
nga—nga silonganan niining dapita, nga adunay butang nga
maipahayag pinaagi sa awit, testimonyo, o sa pagbasa man sa
Pulong, o ingon niana, nga maghinungdan nga pag mogawas

kamo sa pultahan lahi na kamo nga tawo kaysa niadtong
pagsulod ninyo. Tabangan unta kitang tanan nga mahimo kana.

20 Ug karon sa dili pa kita moduol sa Pulong, moduol tna
kita sa Tagsulat pinaagi sa pag-ampo. Iduko nato ang atong
mga ulo sa makadiyut. Samtang nakayukbo ang atong mga
ulo ug mga kasingkasing sa atubangan sa Dios, aduna ba’y
hangyo sa taliwala sa mga tawo karong gabhiona, nga aduna
kamo’y espesyal nga butang nga buot ninyong ihangyo sa Ginoo
aron matabangan kamo? Ipataas lang ang inyong kamot. Ug sa
kinasuloran sa inyong kasingkasing, moingon, “Ginoo, nasayod
Ka kung unsa kini.” Salamat. Panalanginan kamo sa Dios.

21 Langitnon namong Amahan, nagaduol kami karon sa
Ngalan nga may-kasarang sa tanan, ang Ginoong Jesus, ingon
nga nanghibalo nga Iyang gisaad, “Kung mangayo kamo sa
Amahan og bisan unsa sa Akong Ngalan, igahatag kini.”
Nagaduol kami, una, aron isugid nga nasayup kami. Nakabuhat
kami og sayup. Ug walay maayo kanamo, bisan usa. Ug nagaduol
kami aron isugid ang among mga sala, sa Ngalan ni Ginoong
Jesus. Nagapangayo kami og kapasayloan.

22 Ug nakita Mo ang mga kamot sa mga tawo, nga gipataas
karong gabhiona, ug nasayod Ka kung unsa ang anaa sa
ilalum niana nga kamot, kung unsa ang ilang panginahanglan.
Ug ginahalad ko ang akong pag-ampo lakip ang sa ilaha,
og ginapahimutang kini sa Imong halaran, ug nagahangyo og
kalooy, nga Ikaw, Ginoo, magahatag og kalooy, ug magatubag
sa matag hangyo.

23 Buot namong pasalamatan Ka alang niini nga iglesia, alang
sa mga pastor niini, ug alang sa tanang mga yanong miyembro,
ug sa tanang mga diyakono ug mga tinugyanan, ug sa tanang
mga nagatambong. Panalangini sila, Ginoo. Ug nasayod kami
nga ang among mga panagtigum ug panaghiusa mahimong
walay kapuslanan, kung wala Mo kami gikatagbo.

2¢ Busa nagaampo kami, Langitnong Amahan, nga
magkaaduna kami og kasiguradohan karon nga ania Ikaw
uban kanamo. Padayona, Oh Ginoo, nga ubanan kami sa tibuok
gabii. Tabangi kami. Kung, tingali, aduna ma’y mosulod gikan
sa kalsada, o sa mga kakoralan ug mga agianan sa kalibutan,
nga, sa ilang kinabuhi, nahimong wala sila’y pagtagad Kanimo,
hinaut nga mao na kini ang gabii nga masulti nila ang bug-os
nga “oo” ngadto sa Dios, ug mosurender, nga itugyan nila ang
ilang mga kaugalingon kang Jesus Cristo.

25 Kung aduna ma’y mga may sakit sa among taliwala, Ginoo,
Ikaw ang gamhanang Mananambal Nga wala gayud sukad
napildi sa bisan usa ka kaso.

26 Mahunahuna namo ang adlaw nga among gikinabuhian,

diin nalukop og mga sakit ug grabe nga kangitngit ang yuta.
Apan mahunahuna usab namo nga kaniadtong ginapangunahan

Mo ang Imong katawhan, gidala sila ni Moises pagawas sa—sa
Egipto, gidala sila ngadto sa yutang saad, ug giubanan sa tibuok
panaw sulod sa kuwarenta ka tuig, ug sa dihang nakasulod na
sila sa yutang saad wala ni usa man nga mahuyang sa taliwala
nila.

27 Pila kaha ka mga mananambal karong gabhiona ang gusto
untang tan-awon ang reseta nga aduna si Moises kaniadto,
nga mao’y nagpapabilin sa tanang tawo kaniadto nga himsog
sulod sa kuwarenta ka hataas nga mga tuig. Ug, hangtud karon,
wala Mo kini gililong. Gipadayag Mo kini kanamong tanan, ug
nahisulat kini dinhi sa mga panid, nga ingon ka yano gayud.
“Ako ang Ginoo nga nagaayo sa tanan ninyong mga balatian.”
Hinaut nga maamgo namo kana karong gabhiona, Ginoo, sa mga
may sakit ug nanginahanglan, ug masayran nga walay balatian
nga dili Ikaw ang tambal, ang dobleng-tambal.

28 Panalangini ang pagbasa sa Imong Pulong. Ug hinaut nga
ang among mga kasingkasing moduol na sa pagkaseryoso sa
panagtigum. Gikan sa pagkapuno sa among mga kasingkasing
sa kalipay tungod sa pag-awit mahitungod sa Ebanghelyo,
ug mga testimonyo, ug uban pa, mapasalamaton kaayo kami.
Karon hinaut nga mapatalinghugan namo ang Imong Pulong. Ug
manulti Ka kanamo, Amahan, ug panalangini kining pipila ka
mga sinulat nga giandam para niining gabhiona, kay amo kining
ginapangamuyo sa Iyang Ngalan ug alang sa Iyang kahimayaan.
Amen.

29 Daghang mga tawo ang, nagatambong sa panerbisyo, nga
gusto nila sa kanunay nga isulat ang ginasulti sa ministro, o ang
ginabasa gikan sa Kasulatan. Ug kung ingon-ana ang ginabuhat
ninyo, gusto kong mopakli kamo uban kanako karong gabhiona
para sa hamubong pagbasa nga makita dinha sa Basahon sa
Ebanghelyo ni San Mateo, sa ika-15 nga kapitulo, sa ika-21
hangtud sa ika-28 nga bersekulo. Basahon ko kini.

Ug sa migikan didto si Jesus, ug mipadulong sa
kayutaan sa Tiro sa Sidon— Sidon.

Ug, ania karon, usa ka babaye nga Canaanhon
nga migula gikan didto niadtong maong utlanan, ug
misinggit ngadto kaniya,...Kaloy-i ako, Oh Ginoo,
tkaw nga anak ni David; ang akong anak nga babaye
ginasakit pag-ayo sa usa ka yawa.

Apan siya wala magtubag kaniya bisan usa ka
pulong. Ug sa miduol ang iyang mga tinun-an ug
nagpakilooy sila kaniya, nga nanag-ingon, Papaulia
stya; kay nagasinggit siya sa atong ulahi.

Apan siya mitubag ug miingon, Ako wala sugoa
kondili ngadto sa mga carnero nga nangawala sa balay
ni Israel.

Dayon miduol siya ug gisimba siya, nga nagaingon,
Ginoo, tabangi ako.

Ug mitubag siya ug miingon, Dili matarung alang
kanako nga pagakuhaon ang tinapay sa mga anak, ug
aron iitsa ngadto sa mga iro.

. ..miingon siya, Tinuod kana, Ginoo: kay bisan ang
mga iro nagakaon. . .sa mga mumho nga nagakahulog
gikan sa lamesa sa mga agalon.

Unya si Jesus mitubag ug miingon ngadto kaniya, Oh
babaye, daku ang imong pagtoo: pagabuhaton kanimo
ingon sa imong pagbuot. Ug naayo ang iyang anak nga
babaye sukad niadtong taknaa.

30 Kung pagaulohan ko kini nga teksto, gusto kong mamulong
sa makadiyut, o sulod sa pipila ka minuto, diay, mahitungod sa
hilisgotanan nga: Pagkamalahutayon.

31 Nahunahuna ko, tungod kay si Mrs. McPherson ug ang
iglesia kanunay’ng maisogon nga mibarug alang sa Balaanong
pagpang-ayo, ug dili nato mahimong iwali ang tibuok
Ebanghelyo nga dili ginawali ang Balaanong pagpang-ayo,
tungod kay kabahin man kini sa Ebanghelyo.

32 Nahinumduman ko, niadtong bata pa ako, nabasa ko ang usa
ka artikulo sa usa sa mga magasin, Life o Look, o sa usa niadto
nga mga magasin. Bata pa lang ako kaniadto. Mahitungod kadto
sa pagbaliwala kang Mrs. McPherson, tungod sa pagwali niya
bahin sa Balaanong pagpang-ayo, ug ingon nila nga aduna kono
siya’y usa—usa ka limbong nga iyang ginabuhat. Miingon, “Sa
mga babaye nga adunay goiter; nagaipit siya og perdible ilalum
sa iyang tudlo, ug nagabutang pud ang mga babaye og balloon
ilalum sa ilang bisti. Dayon pagapandongan ni Mrs. McPherson
og mga kamot kadtong babaye, itusok niya ang perdible ngadto
sa—sa balloon, ug mohiyos kadtong balloon.

33 Usa ako ka makasasala kaniadto, apan mas nasayod gyud
ako kaysa ingon-ana, nga hunahunaon ang ingon-ana. Kay
kung matusok man gud sa perdible ang balloon, mobuto man
kini. Busa miingon ako, “Walay pagduhaduha nga ginalutos
gayud ang maong babaye.” Ug dayon, sukad niadtong nahimo
na kong mamumuo sa kaparasan, nasabtan ko na kung unsa
ang kinahanglan niyang antuson. Kung mobarug ka alang sa
kamatuoran, kanunay gyud kang dumtan sa kaaway.

3¢ Ang buot ipasabot sa pulong nga malahutayon, sa hunahuna
ko, sumala kang Webster, “mapadayonon.” Ang mahimong
malahutayon, “mapadayonon nga makab-ot ang usa ka
tumong.” Ug ang matag tawo sa yuta, o nahianhi na dinhi
sa yuta, nga adunay butang nga nakab-ot, mao’y. . .nga adunay
unsa man nga bili, kinahanglan gyud nga magmalahutayon.
Kinahanglan nga sigurado gyud ka, una, kung asa nimo
ginaangkla ang imong pagtoo.

35  Bueno, ang pagtoo dili lang usa ka butang nga basta na
lang nagatungha sa palibot, ug kung unsa nga matang sa. ..
ang tawag nato niini, sa usa ka sinultihan sa kalsada, usa
ka panglimbong. Maipahimutang lamang ang pagtoo sa husto
niining—sa husto niining posisyon pag napahimutang na kini
diha sa usa ka butang nga lig-on.

36 Kung sultihan ko kamo nga mogawas kamo ug idapat n’yo
ang inyong kamot diha nianang kahoy ug mamaayo kamo,
mahimo ninyong duhaduhaan kana. Tungod, ngano man? Wala
man gud kita’y basihanan. Ang anaa lang kaninyo mao ang
akong pulong. Ug kung sultihan ko kamo nga ang pagligo sa usa
ka partikular nga tubig dinhi sa—sa walog magahatag kaninyo
og kaayohan, nan nagadepende kana sa kung unsa ka daku ang
inyong pagsalig sa ako.

37 “Ug ang pagtoo nagaabot pinaagi sa pagpatalinghug.”
Pagpatalinghug sa unsa? “Sa Pulong sa Dios.”

38 Busa, kung Kini ang Pulong sa Dios, ug Kini mao man
gayud, nan ang butang nga ginatudlo Niini mahimo gyud
kitang mosalig Niini. Dili man mahimong mausab ang Dios.
Ang Dios kinahanglan gayud nga magpabiling Dios hangtud sa
kahangturan. Ang Iyang Pulong kinahanglan magpabilin gayud
nga tinuod mismo sa niining panahon sama sa kung unsa ka
tinuod Kini sa unsa man nga kapanahonan.

39 Karon, aduna man kita og kinutoban. Mahimo natong
mosulti og usa ka butang niining tuiga, ug tingali’g ugma pa
lang usabon na nato kini. Tugod kay, dili kita ingon ka sigurado,
tungod kay may kinutoban man kita. Gapamasin lang kita. Ug
ang buot ipasabot sa pagpamasin “ang mangahas nga walay
kagahum.”

40 Pero pag ang Dios ang mosulti sa unsa mang butang, kana’y
hingpit na gayud. Dili na Niya kinahanglang usabon kana.
“Si Abraham wala nagduhaduha sa saad sa Dios tungod sa
kakulang-sa-pagtoo; kondili nagmalig-on, nga nagahatag og
pagdayeg ngadto sa Dios, tungod kay nasayod man siya nga
may kasarang ang Dios nga buhaton, o tumanon, o buhaton
ang Iyang gisaad.” Mao nga, kung pagatawgon ang Dios diha
sa eksena alang sa usa ka pagdesisyon, ug ang desisyon nga
ginahimo sa Dios, nga una, kinahanglan gayud nga magpabilin
kini nga mao ra sa gihapon hangtud sa kahangturan. Dili gayud
kini mausab. Dili kini mahimong mabag-o, tungod kay Siya
wala ma’y kinutoban. Ug ang unsa mang butang nga walay-
kinutoban wala gayu'y sinugdanan o katapusan man. Busa dili
Niya kana mahimong bakwion sa sunod nga tuig, ug dayon
moingon, “Nasayup diay Ako.”

41 Ug busa kung kana ang desisyon Niya, nan ang matag tawo
nga modesisyon og pareho, uh, moabot sa parehong desisyon
nga gihimo sa Dios alang sa usa ka tawo sumala sa basihanan

sa iyang pagtoo, nga toohan kini, nan kinahanglan Niyang
tubagon ang mao rang butang sa matag higayon nga adunay
tawo nga motoo pud niana. Kinahanglan mamuhat ang Dios, sa
tanang higayon, sa kung unsang paagi Siya namuhat sa unang
higayon, kay kon dili nan nasayup diay Siya sa unang higayon.
Ug kinsa man ang makapasangil sa Dios og sayup nga buhat?
Kinahanglan gyud nga magapabilin ang Dios sa Iyang desisyon
hangtud sa kahangturan.

42 “Kung mahimo mong toohan!” Karon, aron makab-ot ang
unsa mang butang, kinahanglan ninyong magtakda og usa ka
tumong ug moingon, “Kini ang akong ginatoohan,” ug ihikot
n’yo ang inyong kaugalingon ngadto niini, ug padayon kamong
moduol, mopaduol nga mopaduol niini, ingon nga nanghibalo
nga inyong. . .anaa kini, nanghibalo nga aduna gyu'y butang
didto nga inyong padulngan.

43 Sama sa sugilanon, mahitungod sa batang lalaki nga adunay
tabanog, nga ginagunitan ang pisi niini sa iyang kamot. Ingon
niya, miingon ang lalaki, “Unsa man kanang imong gigunitan,
dong?”

Miingon ang bata, “Akong tabanog.”

Ingon niya, “Wala man lagi ko’y nakita kondili pisi lang.”

Miingon ang bata, “Pero aduna ma’y tabanog sa tumoy
niini.”

Mihangad ang maong lalaki, og miingon, “Wala man lagi
ko’y nakita nga tabanog.”

Miingon ang batang lalaki, “Ako man usab.”

Ingon niya, “Bueno, giunsa mo man pagkahibalo nga aduna
ka’y tabanog?”

Miingon siya, “Mabati ko man kini nga ginabira kini sa
tumoy mismo.”
4 Bueno, ingon niana sab ang pagtoo. “Ang pagtoo mao ang
katinoan sa mga butang nga ginapaabot, ang ebidensya sa
pagkaanaa sa mga butang nga dili makita.” Basta nasentro na
ninyo ang inyong pagtoo diha niana, ug dayon moangkla na
dinha, nagapaingon na kamo niana. Bisan pa kung dili n’yo kini
makita, o dili man, nasayod kamo nga anaa gyud kini dinha
bisan pa man. Ginabira n’yo kini, ug ginabira pud kamo niini.
Ug ang si kinsa mang tawo nga nakabuhat na og unsa mang
mapuslanong butang, nakatakda na og tumong mismo, ug dayon
nahimong mapadayonon, malahutayon, aron buhaton kana: mga
halangdong tawo.

45 Si George Washington, “ang amahan sa atong nasud,” sama
sa tawag kaniya, kaniadtong nakaabot siya sa Valley Forge,
human sa tibuok gabii nga pag-ampo, hangtud nga nahumod
siya sa niyebe, nga milapaw sa iyang hawakan, samtang
nagaluhod sa niyebe, pagkasunod buntag gitabok niya ang

Delaware, nga puno og yelo. Ngano man? Malahutayon man siya.
Naangkon na niya ang tubag. Wala gyu'y makababag diha sa
iyang dalan. Bisan pa nga tulo o upat ka busketa...mga bala
nga musketa ang milapos sa iyang kupo, pero wala gyud siya
nasamdan. Naningkamot siya...Gitinguha niyang makab-ot
ang usa ka butang, ug giampo gayud niya kadto, ug malahutayon
siya. Wala gyu’y nakababag sa iyang dalan.

46 Mahunahuna ba ninyo si Noe kaniadtong panahon niya,
kung unsa kamalahutayon si Noe? Bueno, usa lamang siya ka
mag-uuma.

47 Ugnagkinabuhi sila sa usa ka mas mauswagon nga panahon
sa siyentipikanhong pagtuki, tingali, kaysa sa ato karong
panahon, tungod kay niadtong panahona nakapatukod sila og
mga piramide. Ug kung nagkaaduna na ang si kinsa man kaninyo
og pribilihiyo nga makaadto sa dakung piramide sa Egipto ug
makita ang Sphinx ug uban pa, aba, kahibulongan gayud nga
tan-awon. Kung giunsa nila pag-alsa kadtong dagkung mga
bato ngadto sa ibabaw, nga halos usa ka bloke sa siyudad ang
kahabogon, og liboan ka tonelada ang gibug-aton! Sa karong
panahon dili gani kita makahimo pag-usab og ingon niadto.
Wala kita’y kahibalo. Pero aduna sila’y usa ka butang.

48 Ngani aduna pud sila’y pangkolor kaniadto. Aduna sila
og pang-embalsamar sa lawas, nga makapahimo sa lawas nga
natural kaayo ang itsura sulod sa liboan ka tuig. Wala kita’y
ingon niana nga mga art, mga pangkolor, ug uban pa, nga aduna
sila kaniadto; usa ka bantugang siyentipikanhong kapanahonan.

49 Apan usa niana ka adlaw, samtang atua kaniadto si Noe
sa—sa umahan, tingali’g nagtanum siya sa iyang pananum,
nagpakita kaniya ang Dios ug gisultihan siya, “Mangandam ka
alang sa kaluwasan sa imong panimalay, ug magbuhat ka og usa
ka arka. Ug tungod nga moulan gayud.”

50 Bueno, nasayod man kitang tanan, nga kaniadtong wala pa
ang paglunop sa kalibutan, wala gayud miulan kaniadto. Ug
ania, wala kadto nahiuyon sa panghunahuna sa mga siyentista
niadtong panahona. Sukwahi ang iyang Mensahe. Dili ikatingala
nga mahimong giduol siya sa utokan nga mga siyentista ug
miingon, “Karon, tan-awa ra gud, Mr. Noe. Karon aduna kami
og mga instrumento nga mahimo namong puntingon ang bulan,
ug mahimo namong buhaton ang tanan niining siyentipikong
mga pagtuki. Ug wala gyu’y tubig didto sa itaas. Ug unsaon
man pagkaaduna og tubig nga mahulog gikan didto, sa dihang
wala ma’y tubig didto sa itaas para mahulog? Buang-buang ka.
Nagabuhat ka og usa ka butang nga walay basihanan. Ngani
wala ma’y tubig didto sa itaas.”

51 Apan masulti man ni Noe, “Miingon man ang Dios nga
moulan, ug mao na kana. Mao kana ang gisulti sa Dios.”
Sulod sa usa ka gatus ug baynte ka tuig, mapadayonon siya sa

atubangan sa siyentipikanhong kalibutan sa iyang panahon, nga
ginapamahayag sa gihapon nga husto ang iyang Mensahe tungod
kay naggikan man Kadto sa Dios. Aduna siya’y tumong nga
kinahanglan tumanon. Aduna siya’y Mensahe nga kinahanglan
atimanon, ug mapadayonon gyud siya sa pagbuhat niadto.
Bisan unsa pa ang isulti sa tanang uban pa sa kalibutan,
ang nadungog ni Noe gikan mismo sa Dios. Mao lang kadto
ang mahinungdanon para kaniya. Nadungog niya ang Tingog.
Sigurado gayud siya nga ang Dios Kadto, ug aduna siya’y
ginaandam nga daw hilabihan ka binuang sa panan-aw sa
kalibutan. Apan, bisan pa niana, nasayod si Noe nga tumanon
gyud sa Dios ang Iyang Pulong.

52 Dili ba angay kana nga mahimong leksyon alang kanato
sa karong panahon, niining taknaa? Sama sa gisulti ni Jesus,
“Maingon sa nahitabo kaniadto sa mga adlaw ni Noe, mao
man usab ang mahitabo sa pag-abot sa Anak sa tawo.” Usa ka
Mensahe nga binuang para sa kalibutan, dili nila Kini masabtan,
apan bisan pa niana sila nga mga nakigharong sa Balaang
Espiritu, nasayod mismo nga mobalik gyud Siya pag-usab.

53 Mahanduraw ko ang mga tawo kaniadto samtang nalooy sila
niadtong kabus nga tigulang nga si Noe, mahitungod sa daghang
kalipayan nga iyang napalabay, ug sa mga butang sa kalibutan
ug mga kalihokan. Apan si Noe, mapadayonon gihapon, og lig-
on nga mibarug.

5¢  TUsa niana ka adlaw giingnan sa Dios si Noe, “Sige, nabuhat
na nimo ang imong bahin karon. Karon sumulod ka na sa arka,
ikaw ug ang imong panimalay.” Ug ang...Namatikdan niya
ang—ang mga langgam nga hinay-hinay nang milupad pasulod,
ug—ug ang mga kahayopan hinay-hinay nang misulod, nga
tinagduha. Misulod na si Noe ug ang iyang pamilya.

% Ug sa kanunay aduna gyu’y hangtud utlanan lang nga mga
magtotoo, sama sa tawag ko kanila; mga tawo nga nagasimba,
malipay sila sa mensahe nga tingali gikan sa choir o gikan sa mga
mag-aawit, gikan sa ministro, o sa usa ka testimonyo. Malipay
sila sa ingon niana, pero, ang mosulod ug mahimong kabahin
gyud niini, dili gayud nila mahimo. Gusto lagi nilang maminaw,
apan ayaw nilang mahimong kabahin niini. Dili sila gusto nga
maila kauban nila. Gusto nilang magpabilin sa usa ka bahin.
Ingon na niana sa una pa, ug walay pagduhaduha nga adunay
ingon niana sab niadtong panahona.

56 Dayon sa dihang gisirhan na ang pultahan sa arka, daghan
niadtong mga tawo ang miingon, “Bueno, adtoon nato ug
manindog kita sa palibot, karon, basin unya’g matinuod,
pananglitan, unya husto diay ang maong tigulang. Naghunahuna
baya kitang tanan nga medyo wala na sa hustong pangisip
kanang tigulanga, apan ako—ako—nalipay ako nga maminaw
kaniya nga nagawali, samtang nagatindog siya didto sa

pultahan. Ug karon nasayod kita nga aduna gyu'y nagsira
nianang pultahan. Bueno, usa man pud siya ka buotang tigulang
nga tawo. Ug kung mahitabo man, nga may tubig nga mahulog
gikan didto sa itaas, aba, aba, pasudlon gyud niya kita.” Nakita
n’yo, dili ninyo gustong mosalig. . .

57 Ayaw gyud intawon ninyo sulayi ang pagkamaayo sa Dios.
Paninguhaa ninyo nga makasigurado kamo nga makasulod gyud
samtang aduna pa kamo’y kahigayonan nga makasulod.

58 Dayon, mahibaloan n’yo na lang, sa unang adlaw, tan-awa
n’yo kung unsa nga ginasulayan sa Dios ang Iyang katawhan,
usahay, mahanduraw ko, niadtong unang adlaw, nga miingon
si Noe sa iyang pamilya, “Sige, karon mosaka na kita sa taas.
Bueno, inig ka buntag, mongitngit ang kalangitan. Wala pa gyud
sukad mingitngit kaniadto. Wala pa gayud kita makakita og
ingon niini sukad-sukad. Mobundak ang ulan. Mobadlis ang
kilat sa kalangitan.” Ug pagkasunod buntag misubang man ang
adlaw. Walay timailhan. Sa tibuok adlaw, naghulat-hulat si Noe
ug ang iyang pamilya. Bueno, nagpadayon ra gihapon ang tanan
sama sa kung unsa mismo ang naandan.

5%  Mahanduraw ko nga miingon ang hangtud-utlanan lang nga
mga magtotoo, “Aw, sayup gyud diay ang tigulang nga lalaki.”
Mibalik sila ngadto sa siyudad, og nanagpangaon, naghubog-
hubog, ug naglingaw-lingaw.

60  Mahunahuna ko, ang iyang pamilya, tingali grabe kabug-
at kadto para sa maong tigulang. Pero wala siya misurender
ug misugod sa pagdukdok sa pultahan, ug moingon, “Mga
higala, abrihi ninyo ang pultahan. Nasayup diay ako.” Ngano
man? Nasayod man siya nga anaa kaniya ang kamatuoran, ug
nanghawid gyud siya niini.

61 “Kung wala man miulan karong adlawa, ugma moulan na.”
Ingon-ana. Bueno.

62 Dayon miabot ang ikaduhang adlaw, ug namatikdan nato
nga misubang ang adlaw. Milatas kini sama sa ginabuhat
niini matag adlaw. Walay timailhan nga moulan. Pero
nagmalahutayon gihapon siya. Miabot na og pito ka adlaw,
naglingkod didto si Noe, nga nagaingon, “Kung wala miulan
karong adlawa, ugma moulan na.” Kita n’yo, nakaangkla gyud
siya. Mapadayonon siya, og malahutayon, tungod kay nasayod
siya nga mao kadto ang giingon sa Dios, ug siguradong mahitabo
gyud kadto.

63  Bueno, sa katapusan, sa ikapito ka adlaw, sa dihang
midungaw siya sa bintana, mingitngit ang kalangitan.
Mihaguros ang hangin ngadto sa mga bungtod. Nabawog
ang mga kahoy. Nanagsinggit ang mga tawo, wala sila mahibalo
kung unsay buhaton. Ug wala magdugay, hinay-hinay nga
nangahulog ang dagku kaayo nga mga tulo sa ulan sa unang
higayon, nga mibundak sa mga kadalanan. Napuno ang mga

imburnal. Mingbugwak ang tanang mga tuboran. Hinay-hinay
nga misaka ang tubig. Misakay ang mga tawo sa ilang mga
sakayan, ug nangaunlod ang mga niini. Kusog kaayo ang mga
hangin. Ug nagkalawom, nga nagkalawom pa, ug nagkalawom.
Wala magdugay, hinay-hinay na kining miabot sa barko. Mitan-
aw siya sa may bintana.

6¢ Sa katapusan, nanagsinggit na ang mga tawo, wala na’y
paagi para iyang matabangan ug maadtoan sila. Atua siya didto
sa ibabaw nga andana. Napalagpas nila ang ilang adlaw sa
grasya. Wala na’y nahibilin pa para kanila. Ulahi na kaayo
niadtong panahona. Sa katapusan, grabe gyud tingali ang gibati,
ni Noe, niadtong mitan-aw siya didto sa dalan ug nakita ang
tanang gagmay’'ng mga sakayan, kung binuhat ba kadto sa Dios
o dili.

65 Nakita n’yo, ingon niana ang ginahunahuna sa mga
tawo karong panahona. “Nga makabuhat kono sila og ilang
kaugalingong arka. Makahimo kono sila sa ilang kaugalingong
kaluwasan.” Dili ninyo kana mahimo. Ang Dios mismo ang
naghimo sa kaluwasan alang kanato, ug kinahanglan natong
dawaton kini. Ang usa ka arka nga hinimo lang sa tawo dili gyud
magpulos. Ang unsa mang butang nga arang makab-ot sa tawo,
nga sukwahi sa kabubut-on ug sa Pulong sa Dios, dili gayud
kana magpulos.

66  Ug grabe tingali ang gibati ni Mrs. Noe ug sa iyang mga
umagad-nga-babaye, ug—ug anak—mga anak nga lalaki, ug
uban pa, sa dihang nakita nila nga misaka na ang tubig sa
arka, ug bisan pa niana nagpabilin gihapon ang arka. Apan
wala magdugay nabati nila nga milutaw na kini. Nagalutaw-
lutaw na ang arka. Oh, nasayod si Noe nga ang tanan niyang,
gipaningkamotan nga makab-ot, butang nga gibuhat niya, ang
iyang Mensahe namunga na gyud niadtong higayona. Milutaw
na kadto. Mibiya na siya sa yuta.

67 Sama sa usa ka tawo nga magpabilin, dili nga moduol ug
makiglamano sa pastor, o isulat ang iyang ngalan sa usa ka
libro, kondili magpabilin siya didto hangtud nga mabati niya
nga adunay butang nga mibulag sulod kaniya, ug mosugod na
siyang molutaw didto pinaagi sa pagtoo, nga nahibalo nga ang
iyang mga sala milabay na, ug naiangkla na niya ang iyang kalag
diha kang Cristo, ug adunay butang nga nagaalsa kaniya pataas
ug nagapataas pa; mapadayonon, malahutayon.

68 Nagmalahutayon gayud si Moises kaniadto, human nga
miadto siya sa Egipto ug nakapatay og usa ka tawo, ug bisan
pa sa tanan niyang edukasyon ug pagbansay kaniya. Ug bisan
pa niana sayup ang iyang gibuhat, misulay man gud siya, kay
lagi misalig siya sa kung unsa ang mahimo niyang makab-ot
pinaagi saiyang edukasyon ug pinaagi sa iyang kaugalingong. . .
Gikasultihan kita nga usa siya ka sundalo. Ug ang pagbansay

kaniya para buhaton, nahibaloan nato nga napakyas kadto. Ug
sa dihang napakyas kadto, wala siya nagmalahutayon bahin
niadto, mikalagiw hinoon siya ngadto sa kamingawan sulod sa
kuwarenta ka tuig.

69  Apan usa niana ka higayon nahinagbo niya ang Dios diha
sa usa ka nagadilaab nga sapinit, gihubo niya ang iyang mga
sandalyas, tungod nga nakita niya ang himaya sa Dios. Nakita
niya ang usa ka uga nga sungkod nga nahimong bitin, ug
nahimong sungkod pag-usab. Nakita niya ang kamot nga dunay
sanla nga naayo pinaagi sa gahum sa Dios. Ug nadungog niya
ang Tingog sa Dios nga nakigsulti kaniya. Wala gyu’y unsa man
nga makapugong kaniya niadtong higayona.

70 Kasagaran kong ginahulagway siya, nanghinaut ko nga dili
unta kini ingon nga pagpasipala, usa siya ka tigulang nga
lalaki, nga otsenta anyos ang panuigon, kauban ang iyang
asawa nga nagsakay sa usa ka mula, nga may usa—usa ka bata
nga ginasabak diha sa bat-ang niini. Pagkasunod adlaw...Ug
nakadunghay ang iyang balbas, may sungkod diha sa iyang
kamot, nagapanaw, nga nakatutok ang iyang mga mata, ug—ug
nakahangad sa langit, ug ginahuyop sa hangin ang ubanon na
nga balbas.

Ug adunay miingon, “Asa ka paingon, Moises?”

1 “Moadto ako sa Egipto, aron mang-okupar.” Pang-usa ra ka
tawo nga pagpanakup, daw sa kataw-anan kadto. Apan ang mga
pamaagi sa Dios, para sa karnal nga panghunahuna, kataw-anan
man gyud. Apan bililhon kini para kanila nga nakaangkla niini.
Nasayod sila kung unsay ginasulti nila. Nagapadayon sila. Oh,
daw sa unsa nga butang kadto! Si Noeo. . .

72 Si Moises, diay, paingon siya niadto sa Egipto, usa ka nasud
nga gikahadlokan sa kalibutan, nga sama sa Rusya sa karong
panahon. Pang-usa ra ka tawo nga pagpanakup, usa ka tigulang
na nga lalaki, nga otsenta anyos ang panuigon, kauban ang iyang
asawa nga nagsakay sa usa ka mula, ug may usa ka baliko nga
sungkod diha sa iyang kamot, nagapaingon didto aron mang-
okupar. Ang butang, nga talagsaon, para sa kalibutan, nabuhat
niya mismo kadto. Nanakop gyud siya.

3 Usa lang ka lalaki ang gikinahanglan sa Dios, usa ra
ka tawo, sa usa ka lugar, nga nahigot Kaniya, usa ka tawo
nga nahibalo kon diin sila nagabarug ug malahutayon mismo.
Ang mga paglutos kaniadto, ang pagpakaulaw, dili gayud
igsapayan kaniya, bisan gamay. Miadto siya aron mang-okupar,
ug nabuhat gyud niya kadto.

4 Ngani daw sa kataw-anan kaayo kaniadtong mitindog didto
ang usa ka lalaki nga katorse-kapin ka piye ang katas-on, o
sobra pa. Sa hunahuna ko, ang iyang mga tudlo, katorse-pulgada
ang katas-on; nga may bangkaw diha sa iyang kamot, nga mora’g
dagom sa usa ka maghahabol, tingali ang gitas-on katunga

gikan dinhi hangtud sa pultahan dinha; nagatindog didto, ug
ginahagit ang Israel. Atua usab si Saul sa pikas bahin, nga
mao’y pinakalabaw sa iyang kasundalohan, usa ka binansay nga
tawo, silang tanan mga binansay og ayo, pero nangahadlok diay.
Tinuod.

75 Ug gusto sa yawa nga magtanyag kanila. Ingon niana ang
ginabuhat sa yawa pag sa tan-aw niya nakabentaha siya. “Umari
kamo. Dili na kita magpabanaw og dugo. Duha na lang kanato.
Kung mapildi ko ang inyong tawo, kung ingon-ana kami. ..
moalagad kamo kanamo. Kung iya man ganing mapatay ako,
nan usa lang kanamo ang mamatay imbis nga ang tibuok natong
kasundalohan.” Daw sa unsa nga tanyag ang mahimo niya!
Nangahadlok gayud ang tanan.

76 Ug daw sa kataw-anan nga makita ang usa ka gamay'ng,
bakoon-og-abaga nga bata nga miduol nga nagsul-ob og
gamayng panit sa karnero, adunay lamboyog nga nakahigot sa
iyang kilid, og may dala nga mga tinapay nga gama sa pasas,
aron makigkita sa iyang mga igsoon. Ug nanghambog kadtong
yawa sa atubangan sa usa ka tawo sa Dios, usa ka higayon,
ug gidawat niya ang hagit niini. Ngano man? Kaila man niya
kung Kinsa ang Dios. Miingon, “Akong. . . Ang buot ba ninyong
ipasabot kanako nga pasagdan lang ninyo ang kasundalohan sa
buhi nga Dios nga hagiton nianang dili-tuli nga Filistihanon
ang kasundalohan sa buhi nga Dios? Moadto ako og makig-away
kaniya.” Oh, grabe! Ngano man? Determinado man siya.

77 Miingon ang iyang mga igsoon, “Aw, nasayod man kami nga
pilyo ka. Pauli na ngadto sa mga karnero nga ginapabantayan
kanimo ni papa. Mianhi ra man ka dinhi aron makakita sa
gubat.” Dili gyud ninyo malupig sa argumento ang usa ka tawo
sa Dios, kung aduna na siya’y kasinatian.

78 Busa giadtoan niya si Saul. Si Saul, mahanduraw nako, nga
nakapangalot siya sa iyang ulo ug mitan-aw paubos. Ingon niya,
“Ginadayeg ko ang imong kaisog, anak, apan kanang tawhana
usa man ka manggugubat. Manggugubat na kanang tawhana,
sukad pa sa iyang pagkabata. Ug wala ka’y unsa man kondili
usa lang ka batang lalaki, ug walay nahibaloan mahitungod sa
lamboyog o sa bangkaw, o kung unsaon sa pagpakig-away.”

7 Oh, pero matikdi n’yo siya nga adunay ginapaila. “Ang
imong alagad nagabantay sa mga karnero para sa iyang
amahan.” Ug miingon siya, “Usa niana ka adlaw may miabot
nga usa ka oso ug gitangag niini ang usa sa mga karnero sa
akong amahan, ug gigukod ko kini, ug gipatay ko kini. Ug
usab adunay usa ka leon nga miabot ug gisakmit ang usa ka
karnero ug gitangag kini, ug gigukod ko ang leon, ug gipatay
ko kadto. Karon,” miingon siya, “ang Dios nga naghatag kanako
og kadaugan batok sa oso ug batok sa leon, unsa pa kaha

nga hatagan Niya ako og kadaugan batok nianang dili-tuli nga
Filistihanon nga nagahagit sa kasundalohan sa buhi nga Dios!”

80  Miingon si Saul, “Pero usa lang man ikaw ka bata.” Ingon
niya, “Wala ka’y unsa man nga gisul-ob, gawas lang sa usa ka
gamay’'ng panit sa karnero. Kadali lang, akong—akong ipasul-
ob kanimo ang akong hinagiban.”

81  Busa iyang gipaduol siya ug gipasul-ob kaniya ang iyang
hinagiban. Mahanduraw ba ninyo? Miingon ang Biblia nga siya’y
“mapula-pula,” usa ka gamayon nga batan-on, tingali’g usa
ka gatus-ug-diyes-ka libra ang kabug-aton, nga gisul-oban og
dakung hinagiban sa usa ka tawo nga motimbang og mga duha-
ka-gatus ug singkwenta, og mga kapin pito-ka-piye ang katas-
on. Mora’g natabonan ra gayud siya. Mahanduraw ba ninyo?

82 Mitan-aw si David sa palibot. Mga ingon-niana ang
kalapdon sa mga abaga. Ug mora’g sayal nga nakasul-ob
kaniya, hangtud sa ubos nga ingon niana, ang tabon sa
dughan. Nahibaloan niya nga dili mosibo sa usa ka tawo sa
Dios ang pang-iglesia nga bisti. Uh-huh. Miingon, “Kuhaa na
lang ninyo sa ako kining butanga. Wala ako’y hibangkaagan
mahitungod niini. Apan tugoti n’yo ako nga moasdang sa paagi
nga nahibaloan ko nga husto.” Mao kana. Miasdang siya diha sa
gahum sa Espiritu.

8 Sa hunahuna ko mora’g si Hudson Taylor ang nagsulti usa
niadto ka higayon ngadto sa usa ka misyonaryong Intsik. Ang
ingon niadtong batan-ong Intsik, “Mr. Taylor, gibati ko ang
pagtawag kanako ni Cristo.” Ingon niya, “Moadto na ba ako
karon ug magtuon aron makabaton sa akong Bachelor of Art,
ug pagkahuman para sa akong Ph. D., ug sa tanan nga akong
gikinahanglan, og sa akong digri sa pagka-doktor?”

8¢ Miingon si Mr. Taylor, “Lakaw na, dong. Lakaw na. Ayaw na
paghulat nga moabot pa kana nga panahon. Usikan lang nimo
ang dakung bahin sa imong kinabuhi.”

8 Sa hunahuna ko husto gyud kadto. Nagauyon ako kang Mr.
Taylor. Umadto ka na karon. Wala ko baya ginapaninguhaang
suportahan ang akong kakulang sa kahibalo sa pagsulti nga
dili nato kinahanglan ang edukasyon. Aduna gihapon og
ginapahimutangan ang edukasyon. Apan ang edukasyon nga
walay kaluwasan walay angkla. Puro mga layag lang ug walay
angkla. Pagsangyaw na samtang nagasiga pa ang kandila. Ayaw
na paghulat nga maupos ang katunga niini. Pagsangyaw na
mismo sa higayon nga madagkotan mo kini. Kung wala ka’y
unsa man nga nahibaloan gawas sa kung giunsa kana pagdagkot,
nan isulti mo sa uban kung giunsa nga nadagkotan kini,
tingali’g madagkotan usab sila. Kita n’yo? [Blangko nga bahin
sa teyp—Ed.] Busa sa dihadiha nga madagkotan na ang kandila,
lakaw ug isulti sa tanan kung sa unsang paagi nadagkotan

ang imong kandila, ug tingali’g madagkotan pud sila pinaagi
kanimo. Kita n’yo? Matikdi.

Walay pagduhaduha, determinado gyud si David, tungod
kay nahibalo man siya.

86 TUsa niadto ka adlaw giatubang ni Samson didto sa
kapatagan ang usa ka libo nga mga Filistehanon nga
nakapalibot kaniya. Ug mitan-aw siya sa tibuok palibot. . .Dili
man siya usa ka binansay nga tawo nga nahibalo kung unsaon
sa pagpakig-away. Pero sa dihang gilingi niya ang iyang ulo
nabati niya kadtong pakigsaad, kadtong mga sinalapid nga
buhok nga nakadunghay sa iyang mga abaga. Mao lang kadto
ang kinahanglan niyang mabati. Gipunit niya ang unang butang
nga iyang mapunit, usa ka bukog-nga-apapangig sa mula, ug
gipamatay niya ang usa ka libo nga mga Filistihanon. Ngano
man? Determinado siya tungod kay nasayod man siya nga
naghimo og pakigsaad ang Dios kaniya, mahitungod niadtong
pito ka hugpong sa buhok. Hangtud nga nagpabilin kadto sa
ilang puwesto mismo, walay unsa man nga makapildi kaniya.

87 Oh, igsoong lalaki, igsoong babaye, angay gayud nga
mobarug ang Iglesia sa buhi nga Dios karong gabhiona, nga
mapadayonon gayud. Hangtud nga mabati nato ang pakigsaad
sa Balaang Espiritu, nga ginahinloan kita sa Dugo ni Jesus Cristo
gikan sa tanang sala, dili gayud nato tugotan ang unsa mang
butang nga mobabag sa atong dalan. Magmapadayonon, gayud.

88 SiJuan, ang halangdon nga propeta nga gipanagna kaniadto,
nga motungha; niadtong atua pa siya sa kamingawan, gisultihan
na siya sa Dios. Nagpaabot ang mga tawo kaniadto sa usa ka
mesias, siyempre; upat ka gatus ka tuig adisir sila nagkaaduna
og usa ka propeta. Apan, gisultihan siya sa Dios, didto sa
kamingawan, ingon Niya, “Karon, paningkamotan nilang isulti
kanimo, ‘Si Dr. Ingon niini-ug-ingon niana ang tawo nga
angay’'ng mamahimo nga Mesias, kung ipaila mo Siya. Aba,
siya ang labing angayan nga tawo sa among kongregasyon.
Ug moingon sila, ‘Bueno, ang—ang apong lalaki sa labaw’'ng
sacerdote dinhi, siya—siya ang lalaki nga angayang makaangkon
niini,’ ug uban pa. Pero, ania, Juan, usa kini ka bug-at nga
buluhaton. Kinahanglan sigurado gayud ka, busa hatagan
Ko ikaw og usa ka ilhanan. Siya nga imong makita nga
pagakunsaran sa Espiritu ug pagapuy-an, mao kana ang Usa nga
magabautismo sa Espiritu Santo ug kalayo.”

89 Mitindog didto si Juan, gibantayan ang mga kongregasyon
samtang nagapangduol sila. Ug siya...Nagaduol ang tanan
nga ingon niini, ingon niana, ug uban pa. Apan wala
niya Siya makita. Usa ka adlaw, samtang nagatindog, nga
nagapakiglantugi sa sacerdote, nga nagaingon sila, “Ang buot
mo bang ipasabot kanako nga moabot ang panahon nga ang
adlaw-adlaw nga paghalad pagawagtangon na?”

Ingon niya, “Adunay moabot nga usa ka Tawo.”
9 Ug mitan-aw siya. Atua mismo kini. Miingon, “Tan-awa,
mao kana ang Cordero sa Dios nga magakuha sa sala sa
kalibutan.”

91 Nasayod siya mismo tungod kay gisultihan man siya sa
Dios, “Siya nga imong makita nga pagakunsaran sa Espiritu.”
Nasayod siya niadto. Malahutayon gayud siya.

92 Balikan nato kining gamay’ng babaye. Daghan gayud kita
og masulti mahitungod sa uban pa nga nagmalahutayon,
mapadayonon, nga mibarug, aron makadaug.

9  Aduna ako’y hamubo nga panultihon, nga kanunay kong
ginasulti. Tingali’g makatabang kung inyong palandungon kini.
“Ang usa ka mananaug wala gayud nagasurender, ug ang
nagasurender dili gayud modaug.” Palandunga n’yo mismo
kini. “Ang usa ka mananaug wala gayud nagasurender, ug
ang nagasurender dili gayud makadaug.” Kinahanglan ninyong
manghawid gayud. Ug sa dili pa kamo magsugod, siguradoha
nga bug-os gayud kamo nga husto. Ug dayon magmalahutayon
mismo, ayaw n’yo tugoti nga may bisan unsa nga makatarug
kaninyo. Magpadayon kamo. Medyo daghan na pud ako og
kasinatian mahitungod niana, ug nasayod kamo niana. Pero kini
ang usa ka butang nga nahibaloan ko, sa dihang sigurado gayud
kamo nga anaa kamo sa kabubut-on sa Dios, sa dihang sigurado
gayud kamo nga nakasentro kamo sa Kalbaryo, wala gyu’y unsa
man nga makatarug kaninyo. Atua na kamo mismo.

9  Kining gamay'ng babaye, usa siya ka Griyego, ug usa ka
Sirofenisa, ug nadungog niya ang mahitungod sa kabantog ni
Jesus. Bueno, sa unsa mang paagi nagaabot ang pagtoo? Pinaagi
sa pagpatalinghug, pagpatalinghug sa Pulong. Nadungog niya
ang mahitungod Kaniya. Ug kabalo mo, tingali’g daghang mga
butang ang nakababag kaniya, ingon nga usa siya ka Griyego.
“Ang pagtoo nagaabot pinaagi sa pagpatalinghug.” Nasayod
kita niana. Ug daghan gayud nga—nga butang ang nagababag
kaniya, pero makakaplag gyud ang pagtoo og kapanguhaan nga
walay uban nga nasayod.

9 Makaplagan sa pagtoo kining kapanguhaan nga walay si
kinsa man ang makasaysay niini. Butang kini nga imong
nahibaloan. Dili kini makita sa uban, pero makita kini sa pagtoo.
Makita kana sa pagtoo, kon diin dili kana makita sa natural
nga mata. Pero makita mismo sa pang-sulod nga mata kanang
butanga.

Bueno, aduna siya’y panginahanglan kang Jesus. Siya
adu-. ..

9% Ang unang butang nga kinahanglan mong buhaton, kung
pangitaon mo si Cristo, kinahanglan mong maamgo nga aduna
ka’y pagkinahanglan Kaniya. Sa dihang mahunahuna mo nga
dili nimo Siya gikinahanglan, kung ingon-ana dili mo gayud

Siya makaplagan, tungod kay dili mo man Siya pangitaon nga
may pagkugi.

97  Namatikdan ba ninyo kanang Kasulatan kon diin nagaingon,
“Pangita ug kamo makakaplag, panuktok ug kini pagaablihan”?
Sa tinuod lang, dili kana ingon nga ang pagpanuktok lang,
sama sa [Ginatuktok ni Igsoong Branham ang pulpito sa
makausa—Ed.], ug pagaablihan na dayon. Siya’y dili basta
na lang moingon, “Bueno, ania na ako, Ginoo. Ania ako.
Gikinahanglan Mo ba ako?” Dili, dili ingon niana. “Ang
nagapangita, ang nagapanuktok,” nagapadayon. [Ginatuktok
ni Igsoong Branham ang pulpito sa makadaghang higayon.]
Kinahanglan nga motakdo kini mismo sa tanang uban pa sa mga
Kasulatan.

98 Sama niadtong dili-matarung nga maghuhukom ug kadtong
balo. Padayon kadtong balo nga nagapanuktok sa pultahan
sa maghuhukom. Mapadayonon gayud ang maong balo. Kung
balibaran man siya niadtong maghuhukom karon, pagkaugma
ang maong balo atua na usab didto sa maghuhukom.

9 Kinahanglan ingon niana ang pagtinguha ninyo nga
makaduol sa Dios. Magpabilin kamo sa Iyang mga kamot,
matag buntag, matag gabii, matag adlaw, sa tanang panahon,
sa walay paghunong. Padayon lang sa pagpangita, padayon
sa pagpangayo, padayon sa pagpanuktok. Ayaw mo panuktok
sa makadiyut lang, ug dayon kapoyon na ug mobiya na lang.
Magpabilin lang nga nagatindog dinha, “Ginoo, ania ako, ug
dili gyud ako mohawa. Anaa na ako sa Imong mga kamot
karon. Magpabilin lang ako dinhi mismo. Gikapoy Ka na ba sa
pagpaminaw kanako? Malipayon gyud ako nga nagapanuktok,
tungod kay nasayod ako nga moabot Ka.” Amen. Mao kana
ang higayon nga aduna gyu’y mahitabo. Kinahanglan man gud
Niya nga buhian na kamo diha sa Iyang kamot, kita n’yo, busa
moabot Siya aron tubagon kamo. Karon, makaplagan gyud kini
sa pagtoo.

100 Ang Iyang Pulong usa ka Espada. Nagaingon ang Biblia,
diha sa Mga Hebreohanon 4:12, nga, “ang Pulong sa Dios labi
pang mahait kaysa sa espada nga duhay-sulab.”

101 Karon, adunay usa lamang ka butang ang makagunit niining
Espada. Mao kana ang kamot sa pagtoo. Ang kamot lang
sa pagtoo ang bugtong makagamit niining espada sa pagtoo,
espada sa Pulong. Karon, mahimong aduna ka’y mahuyang nga
bukton, nga igo lang para kuhaon kana alang sa pagpamatarung,
nga ingon niana ka kahuyang. Tingali mao ra kana ang
imong mahimo nga pagtigbas. Apan kining espada sa Pulong
makahagbas gayud sa matag saad nga gisaad sa Dios Niini,
kung aduna sila’y lig-on og kusgan nga bukton sa pagtoo nga
nagakupot niini dinha. “Nagatoo ako sa Dios alang sa akong
pagkaayo. Nagatoo ako sa Dios alang sa akong bautismo.”

Nagsaad ang Dios, ug nagahawid ang pagtoo niini nga Espada,
tapyason siya niini gikan sa Bato didto. Ang matag saad sa Dios
mahimong tapyason nga gawasnon, pinaagi sa Pulong sa Dios,
kay usa man kini ka Espada.

Daghan man ang nagababag kaniya, pero walay bisan unsa
nga makababag sa iyang pagtoo.

102 Tingali’g daghan pud ang nagababag kaninyo. Ang
matag tawo nga hinay-hinay nang makigtagbo kang Cristo
makakaplag gyud og daghang mga babag, apan walay unsa
man nga makababag sa inyong pagtoo. Walay unsa man nga
makababag sa pagtoo. Ang pagtoo adunay mga buhok sa iyang
dughan, dagkung mga muskulo.

Motindog man ang mga pagpangatarungan ug moingon,
“Kabalo mo, makatarunganon man kana.”

103 Pabugdohon sa pagtoo ang iyang mga muskulo ug ipalabaw
ang iyang dakung dughan, ug moingon, “Humilum Kka.
Paglingkod lang.” Ug molukso ang pagpangatarungan sa
usa ka suok ug molingkod na lang sa iyang bangkito. Husto.
Adunay mga muskulo ang pagtoo, ug siya—sinsero gyud siya sa
ginasulti niya.

104 Tngon-ana ang gikinahanglan nato karong gabhiona. Ingon-
ana ang gikinahanglan sa iglesiang Foursquare. Ingon-ana
ang gikinahanglan sa grupo sa Pentecostal. Ingon-ana ang
gikinahanglan sa tibuok kalibutan. Ingon-ana ang ako mismong
gikinahanglan. Ingon-ana ang inyong gikinahanglan. Ug angay
gayud kitang maulaw nga angkonon kini, pero nagkinahanglan
kita og pagtoo nga magakupot sa Pulong sa Dios ug moingon
nga matuod Kini. Atubangon ang yawa ug moingon, “MAO KINI
ANG GINAINGON SA GINOO.”

105 Nagbasa ako niadtong miaging adlaw diin adunay usa ka
lalaki nga miingon nga adunay yawa kono nga mitungha sa
atubangan niya. Ug miingon, “Gamay lang kaayo kadtong yawa,
ug ang ingon sa yawa, ‘Boo.””

106 Miingon, “Miatras ako.” Ug miingon, “Ingon niya, ‘Boo.
Miatras ako. Sa matag higayon nga mosinggit kini og, ‘Boo,
ug moatras ako, og nagakadaku kini ug samtang nagakagamay
ako.” Ug miingon, “Padayon kini nga nagaingon og, ‘Boo.”
Miingon, “Nagakagamay ako sa diha nga nagaatras ako, ug
nagakadaku pud siya.”

107 Miingon, “Kabalo ko nga kinahanglan ko nang makig-
away kaniya, taudtaud.” Miingon, “Mitan-aw ko sa palibot,
sa hunahuna ko, ‘Unsa? Nakaplagan ko ang Pulong sa Dios.”
Miingon, “Ginawara-wara ko kadto sa akong kamot. Ug miingon
ang yawa, ‘Boo.” Ug miingon pud ko, ‘Boo,” ingon nga balos.” Ug
miingon, “Sa diha nga moingon ako og, ‘Boo,’ ingon nga balos, sa
matag higayon nga moingon ako, ‘Boo, nagakagamay na siya ug

nagakadaku na ko.” Ingon-niana. Kinahanglan ninyong makig-
away kaniya, sa dili madugay.

108 Kabalo mo, aduna baya og mga tawo wala nagatoo nga
adunay yawa. Maagbat ko gani siya, pirmi, uh-huh, ginaatubang
ko siya adlaw-adlaw. Mao man usab ang si bisan kinsa nga
magtotoo. Oo, kinahanglan ninyong makig-away kaniya, sa dili
madugay, busa mas maayo nga sugdan na ninyo karon mismo.
Adunay usa lamang ka butang nga iyang gikahadlokan, kana
mao ang Dugo ug ang Pulong. Ginakuptan Kini sa pagtoo.
Kusgan kini, og padayon nga nagamartsa.

109 Karon, nahibaloan nato, nga kining gamay’ng babayeng
Griyego, sa gikaingon ko na, daghan kaayo ang nagababag
kaniya, apan wala gyu'y unsa man ang makababag sa iyang
pagtoo. Walay unsa man ang makababag sa pagtoo. Tingali'g
gisultihan nila siya, “Kabalo ba ka nga usa ikaw ka Griyego?
Ikaw—ikaw—usa ikaw ka Griyego. Kabalo ka, dili baya ka
miyembro sa Iyang denominasyon. Ayaw pag-adto didto sa
maong pundok.”

110 Karon, usa kana sa mga babag. Kita n’yo? Pero kung aduna
ka’y pagtoo, moadto gyud ka, bisan pa man. Walay diperensya,
kung unsa man nga denominasyon anaa Siya, ang importante
atua Siya.

111 Aduna siya’'y panginahanglan. Aduna siya’y anak nga
babaye nga naghimalatyon tungod sa epilepsy. Ug kinahanglan
niyang makaadto Kaniya, tungod kay wala na’y mahimo ang
mga doktor para sa iyang anak. Wala na sila’y mahimo. Busa
kinahanglan niyang makaadto kang Jesus. Nakadungog man
siya nga nagaayo si Jesus og ingon niadto nga matang sa mga
sakit.

112 “Byeno,” ang ingon nila, “Siya, Siya’y dili—Siya’y dili. ..
Wala gayud Niya ginadala ang Iyang rebaybal ngadto sa
inyong mga denominasyon.” Wala kadto nahimong babag
kaniya. Tungod kadtong luoy'ng babaye aduna ma’y pagtoo.
Malahutayon gyud siya. Gilabyan lang niya kadto nga grupo.
Gibira siya sa iyang pagtoo palayo niadto.

113 Oh, kung mahimo lang unta nila kana sa karong panahon!

Adunay moingon, “Adunay panagtigum karong gabhiona didto
sa iglesiang Foursquare.”

114 “Byeno, dili man kana sakop sa inyong denominasyon. Mas
maayo pa nga mopahilayo ka niana.”

115 Padayon lang gayud. Pagadalhon ka mismo sa imong pagtoo.
Kita n’yo? Wala gyu'y babag ang pagtoo. Moasdang gyud
kini, bisan pa man. Walay bisan unsa man ang makapugong
niini. Sa gikaingon ko na, kusgan kini, og dagku ang mga
muskulo. Sa dihang motindog kini; ang tanang uban pa kanila
mahadlok niini. Oo, sir. Modagan sila palayo Niini, nga mora’g
palukpok. Mopahilayo gyud sila. Ayaw nilang magkaaduna og

kahilambigitan Kaniya, sa dihang mobarug na ang dakung
pagtoo, moingon, “Naila ko kung kinsa ang akong ginatoohan,
ug kumbinsido gayud ako.” Mao kana.

116 Tingali’g adunay usa pa ka grupo nga miabot, og miingon,
“Milabay na ang mga adlaw sa mga milagro. Wala na’y ingon
nianang butang nga sama niana. Pundok ra kana sa mga holy-
roller didto, silang mga Judio. Mga Griyego man kita. Mga
maantigo kita. Maalam kita nga grupo sa mga tawo. Naghatag
kita sa kalibutan og art, musika, ug—ug relihiyon. Ug wala
gayu’y butang nga sama Niana.”

117 Apan malahutayon gayud siya. Wala pa milabay ang mga
adlaw sa mga milagro, para kaniya, tungod kay adunay usa
ka butang nga nagsulti na kaniya, sa kinasuloran dinhi, nga
wala pa kini milabay. Ug anaa mismo kang Jesus ang iyang
ginatinguha, ug mao nga determinado gyud siya nga makaadto
Kaniya. Bisan pa kon ang iyang denominasyon nagasuporta
niini, o wala, moadto gyud siya, bisan pa man. Moadto gihapon
siya didto. Mapadayonon siya, mapadayonon gyud sa gihapon.
Tingali’g milabay na ang mga adlaw sa milagro para kanila, pero
wala gayud, para kaniya. Ingon niana sab sa matag magtotoo.
Ginasulti sa mga tawo nga ang mga adlaw sa mga milagro. . .

118 Adunay lalaki nga misulti kanako, usa ka higayon kaniadto,
miingon, “Dili ko igsapayan kung unsa ma’y imong isulti,
Mr. Branham.” Miingon, “Wala ako nagatoo nga adunay ingon
nianang butang sama sa Balaanong pagpang-ayo.”

119 Miingon ko, “Sigurado nga wala gayud, para kanimo. Dili
man gud kini para sa mga dili-magtotoo. Para lang kini sa mga
nagatoo. Mao gyud. Wala kini gipadala ngadto sa mga dili-
magtotoo. Gipadala kini ngadto sa mga magtotoo. Dili kamo
malipay Niini, tungod kay wala man kamo’y hibangkaagan
bahin Niini.”

120 Gusto niyang isulti kanako, “Nga walay ingon nianang
butang nga sama sa Espiritu Santo.”

121 Miingon ko, “Mga traynta’y-tres ka tuig ka na nga ulahi,
para niana.” Miingon ko, “Nasayod gyud ako. Nadawat ko na
man gud Kini.”

“Aw, binuang!”

122 Miingon ko, “Tingali, para kanimo, pero dili kanako.
Tinuod kini alang kanako. Kinabuhi Kini, usa ka butang nga
nakaangkla na.” Ulahi na siya para sultihan ako niadto.

123 Ulahi na sila para sultihan kita mahitungod sa Balaanong
pagpang-ayo. Naayo na kita. Napuno na kita sa Espiritu Santo.
Anaa na kanato ang Makapasakgaw nga grasya. Amen. Ulahi
na para sa unsa pa man nianang mga butanga. Mas maayo
pang mohilum na lang sila. Naangkon na nato kini. Mahimo

nang mosulti ang atong pagtoo, “Lumingkod ka. Nasayod ako
sa akong ginasulti.”

)

“Bueno, si Dr. Ingon-ani-. ..’

124 Dili ko igsapayan kung unsa man ang gisulti ni Dr. Ingon
niini-ug-ingon niana, ang Biblia ang nagsulti niini, ug aduna
ako’y pagtoo niana nga Libro sa akong kamot. Ug ang akong
pagtoo nagakupot Niini dinha, “Taliabot na si Jesus. Nagatoo
ako nga nadawat ko na ang Espiritu Santo, kay nakita ko Siya
nga buhi sa akong kinabuhi.” Amen. Sumala kini sa Pulong.
Walay unsa man. . . Usa ka kapadayagan nga napadayag, usa ka
hingpit nga pagpanghimatuod sa Biblia ingon nga maoy husto,
ug si Jesus Cristo mao sa gihapon kagahapon, karon, ug hangtud
sa kahangturan. Pasagdi n’yo sila nga mangatawa. Mahimo
nilang mokatawa kutob sa ilang gusto. Basta magmalahutayon
gyud kita sama nila ni Noe kaniadto, ni Moises, bisan pa nga
nanungha ang tanang uban pa nga mga manunundog.

125 Giitsa pud nila Jannes ug Jambres ang ilang sungkod, og
nahimong bitin. Atua didto ang maong mga kalalakin-an, nga
mga halangdon gayud, og gibuhat nila sa ingon ka eksakto kung
unsay gisulti kanila sa Dios nga buhaton, ug mitungha pud didto
ang usa ka pundok sa mga manunundog, giitsa pud nila ang ilang
mga sungkod. Pero ang bugtong butang nga mahimo nila, mao
lamang ang magpabilin sa pagtindog ug makita ang himaya sa
Dios. Amen.

126 Pagabarugan kini sa Dios. Kung gipadala ka Niya, ug
sigurado ka niini, nan matuman gyud nimo ang buluhaton
nga gitagana-nang-daan sa Dios nga imong pagabuhaton.
Mobarug ka dinha, ug wagtangon sa Dios ang matag karnal nga
manunundog palayo kanimo. Husto. Mobarug ka dinha. Mahimo
ka nga magmalahutayon, tungod kay naila mo man kung Kinsa
ang imong gitoohan, ug kung unsa ang husto. Susiha ang imong
kapadayagan sumala sa Pulong. Kung kana supak sa Pulong,
nan pasagdi na kana. Kung kana nahiuyon man sa Pulong,
nan obligado ang Dios, adunay katungdanan, nga tumanon ang
Iyang Pulong.

127 Karon, bueno, tingali’g adunay pundok sa mga kababayen-
an nga nagatindog didto sa suok, kabalo mo. Ug miingon
sila, “Ania na siya. Karon aduna siya’y anak didto, nga may
epilepsy. Ug—ug ang ingon ni Dr. Ingon niini-ug-ingon niana
nga—nga wala na kono’y tambal para sa epilepsy. Ug ania
siya, paingon didto sa dili iladong denominasyon didtong
dapita, aron paanhion dinhi kadtong panatikong propeta ug
pagaayohon kono ang bata.” Busa miingon sila, “Kinahanglan
natong pugngan si Susie.” Hinaut unta nga walay Susie dinhi.
“Pero kinahanglan natong pugngan si Susie ug sultihan siya,
tungod kay usa baya siya ka maayong babaye. Wala butang nga
batok sa iyang kinabuhi. Mao nga kinahanglan natong pugngan



24 ANG GILITOK NGA PULONG

siya, ug kana lang ang bugtong butang nga nahibaloan kong
buhaton. Gibaliwala niya, ang tanang uban pa, pero kini nga
babag dili niya mahimong baliwalaon.

128 “Kabalo ka ba kung unsa, Susie? Biyaan ka sa imong bana.
Tungod kay, usa siya ka tinugyanan o usa ka diyakono sa hunta,
ug biyaan ka niya, sigurado gayud, kung moadto ka didto.”

129 Determinado gihapon siya. Nagpadayon gihapon siya
mismo. Kita n’yo? Walay nahibaloan nga unsa mang babag ang
pagtoo. Kinahanglan gayud nga makaabot kini didto.

130 Dayon nalabyan niya ang usa na usab ka grupo nga
nagaingon, “Kabalo ka ba kung unsa? Inig balik nimo, nga
napildi, ug mahibaloan nimo nga walay pulos kana, kataw-an
gyud ka sa tanang silingan.”

131 Wala man lang namula ang iyang mga dalunggan sa
pagkadungog niadto. Determinado gyud siya. Nagpadayon siya
mismo. Gusto ko kana. Gusto ko kana nga pagkamalahutayon.

132 Dayon atua mitindog ang usa sa mga diyakono, ug miingon,
“Kung moadto ka didto, kabalo ba ka kung unsay buhaton nila?
Papahawaon ka sa imong iglesia, tungod kay nakig-uban ka
kanila nga mga holy-roller, o kanila nga mga tawo.” Ug miingon,
“Abi nimo...” Pasensya na. Wala ko unta gisulti kana. Kita
n’yo? “Kon makig-uban ka kanila, nan papahawaon ka sa imong
iglesia.”

133 Pero malahutayon gihapon siya. Walay nahibaloan nga
kapildihan ang pagtoo. Adunay usa ka butang nga kinahanglan
niyang makab-ot, ug kana mao, ang makaadto kang Jesus.
Aduna siya’y panginahanglanon, ug Siya lamang ang Bugtong
tubag niadto panginahanglanon.

134 Ginasulti ko kini karong gabhiona, igsoong lalaki ug igsoong
babaye. Singkwenta’y-tres anyos na ako. Gialagaran ko na
Siya sukad niadtong mga baynte anyos pa ako. Gitubag gyud
Niya ang tanan-tanan nga akong gikinahanglan. Ug pag-abot
na sa oras sa akong kamatayon, sigurado ako kung unsa ang
akong gikinahanglan nianang higayona mismo, duha ka pako
aron makatabok sa suba, mamaatua Siya didto. Ayaw kamo’g
kabalaka. Nasayod ako nga mamaatua gyud Siya. Ako lang
isulod sa sakuban ang daang espada, ug huboon na ang salukot,
og ibutang kini didto sa suba, sa dihang ako...sa tampi, sa
dihang madungog ko na kadtong hampak sa mga balod. Ug
mosinggit ako “Ipadala na ang sakayang-igluluwas. Pauli na
ako, karong buntaga.” Mamaatua kini didto. Oo, sir. Mokanaug
ang Bitoon sa Kabuntagon ug dan-agan ang dalan. Motabok kita
sa suba. Oo, sir. Amen.

135 Determinado gyud siya. Aduna siya’y kinahanglang makab-
ot. Nasayod siya nga kinahanglan niyang magmalahutayon
aron makaabot ngadto kang Jesus, busa kinahanglan niyang
baliwalaon ang tanan niadto.

136 Sa katapusan, nakadangat na siya. Karon, sa kaulahian,
nakaabot ra gyud dinhi. Maayo na ang tanan karon, ug dayon
ania ang usa na usab ka babag. Ang mismong Tawo nga iyang
gipamahayag nga iyang gisaligan, ang maong Tawo nga iyang
gipaningkamotan nga adtoan, si Jesus. Ingon Niya, “Wala Ako
gipadala ngadto sa inyong kaliwatan.” Oh, grabe! Dili kaha kana
makapasuko kanatong mga Pentecostal? Hmm! Hmm! Grabe!
“Wala Ako gipadala ngadto sa inyong kaliwatan.” Whew!
Makapakurat gayud.

Pero kabalo ba mo? Walay nahibaloan nga unsa mang
pagkakurat ang pagtoo.

137 Ug pagkahuman, usab, mitalikod si Jesus. Bisan pa sa tanang
butang nga giagian sa maong babaye, pero nanghawid gihapon
ang iyang pagtoo, tungod nasayod man siya nga arang mahatag
ni Jesus ang iyang gitinguha. Ug nalabang niya ang matag usa
niadto nga mga babag. Ug sa dihang nakaabot na siya Kaniya,
gibalibaran hinoon siya, diretsahan, “Wala gani Ako gipadala
ngadto sa inyong kaliwatan.”

138 Mahanduraw ko ang maong babaye nga nagtindog didto, ug
nagadan-ag ang iyang mga mata. Siya—anaa na man siya sa
atubangan Niya niadtong higayona. Mao lang gyud kadto ang
gikinahanglan niya. Ug miingon, “Gawas pa niana, ang inyong
kaliwatan walay lain kondili usa ra ka pundok sa mga iro.” Oh,
grabe!

139 Unsa kaha kung gisulti Niya kana kaninyo? Moingon siguro
mo, “Kuhaon ko na lang ang akong mga papeles gikan niining
Foursquare ug mobalhin na lang ako sa ubang lugar. Dili na gyud
ako maobalik pa didto. Kuhaon ko kini gikan kang Ingon niini-
ug-ingon niana.” Oh, oo. Oo, sir.

140 Apan sa gihapon padayon siya nga nanghawid. Oh! Kita
n’yo? Walay nahibaloan nga kapildihan ang pagtoo. Wala gyu’y
bisan unsa man ang makapugong niini. Bisan pa nga gisultihan
na siya ni Jesus, Kadto mismong iyang giadtoan, miingon, “Wala
Ako gipadala ngadto sa inyong kaliwatan, ug sila walay lain
kondili usa ra ka pundok sa mga iro.” Whew! Pero unsa man?
Tinuod gyud nga pagtoo ang iyang gikuptan. Walay nahibaloan
nga kapildihan ang pagtoo; dili ko igsapayan kung bisan asa pa
maggikan. Walay nahibaloan nga pagkapildi, tungod aduna man
siya’y pagtoo. Mao nga nanghawid gihapon siya. Oh! Gusto ko
gayud kana. Dili siya usa ka amumahonon nga tanum, nga usa
ka hybrid, sama sa uban kanila karong panahona.

141 Kining mga hybrid nga relihiyon nga aduna kita karon,
kabalo na mo. Walay pulos ang mga niini. Ang tanan karon
hybrid na, hybrid na gyud. Aduna pud gani sila’y hybrid nga mga
iglesia, hybrid nga mga Cristohanon, nga gidawat pinaagi lang
sa pagpakiglamano. Oh, mas nindot ang ilang binistihan, mas

maayo siguro ang gigamit nga Iningles, ug uban pa, nga sama
niana. Pero wala ma’y kinabuhi diha niana.

142 Pagkuha mo og usa ka daku og maayong puso sa mais, nga
hybrid, tingali doble pa ang kanindot kaysa niadtong usa. Pag
itanum n’yo kini, mamatay gyud kini. Kay wala man kini’y
kinabuhi. Husto kana.

143 Mao nga ayaw nato og unsa man nga hybrid. Ang gusto
nato mao ang tinuod nga butang. Kon wala pa ninyo kini
naangkon, pagpabilin mo dinha hangtud nga moabot Kkini.
Nganong modawat man kamo og usa ka pangpuli sa dihang
ang Pentecostal nga kalangitan puno man kaayo sa tinuod? Kita
n’yo? Kinahanglan nga dili gyud hybrid, dili kana modugay.

Kinahanglan pa ninyong espreyhan kanunay ang usa ka
hybrid nga tanum aron likayan kini sa mga insekto.

144 Tngon niana usab sa pipila niining mga hybrid nga
Cristohanon. Kinahanglan pa nimo silang bebi-bebihon ug
amumahon sila, ug saaran sila nga mamahimong diyakono o
kung unsa man, dili sila patugdonan og mga kalibutanong
insekto, sa dili-pagtoo. “Manghawa man gud sila sa iglesia.”
Papahawaa lang sila, bisan pa man. Husto kana. Wala man gyud
sila nakasulod.

145 Dili kamo mahimong magpamiyembro sa Iglesia. Mahimong
nagapamiyembro kamo sa usa ka kapunongan. Mahimo kamong
magpamiyembro sa kapunongang Methodist, kapunongan sa
Baptist, o kapunongan sa Pentecostal. Apan kung moduol kamo
kang Cristo, matawo kamo sa Iglesia, husto kana, sa mistikal
nga Lawas ni Cristo. Ang uban mga kapunongan lang. Husto
kana. Hinoon okey lang man kana, wala ko’y unsa man nga
batok sa mga niana. Apan angay nga matawo kamo sa Iglesia sa
buhi nga Dios, pinaagi sa Espiritu sa Dios. Dili kamo puedeng
magpamiyembro Niini, man lang. Ug sa dihang matawo kamo
Didto, adunay na kamo’y Pagkahimugso.

146 Dili na kamo usa ka hybrid, nga nagaapil-apil lang tungod
sa pagpakiglamano o nagauban-uban lang. Uh-huh. Kabalo mo,
ang usa nga nagasakay nga libre kanunay’ng nagapataas sa
kumagko. Ingon niana gyud. “Bueno, kabalo man ko, pero si
Dr. Ingon niini-ug-ingon niana . . .” Dili, dili. Ingon niana. Ingon
niana. Ingon niana mismo.

Malahutayon siya. Dili siya usa ka hybrid. Dili na ninyo
siya kinahanglan pang espreyhan, og pahumot, aron ihusto siya.
Mibarug siya didto.

147 Ang bahin sa atong mga tanum karon, daghan kaayo kanila
ang mga hybrid. Sama sa gisulti ni David du Plessis, sa
nahinumduman ko, miingon usa ka higayon, “Walay mga apo
ang Dios.”

148 Pero ang problema sa atong Pentecostal nga kalihokan,
nagkaaduna kita og Pentecostal nga mga apo. Nagasulod sila
tungod kay ang atong mga amahan ug mga inahan Pentecostal
man. Ginalista nato sila sa listahan sa mga bata, ug mangdagku
ra sila nga walay kasinatian. Ug dinha ginaingon nila nga mga
Pentecostal sila, usab. Dili, sir. Ang Dios wala ma’y mga apo.
Dili Siya lolo; Amahan Siya. Husto. Kung mahiadto kamo sa
Langit, bayaran pud ninyo ang bili sama sa pagbayad sa inyong
inahan, sama sa pagbayad sa inyong amahan. Amen. Masakit
man kining paminawon, apan Kamatuoran gyud kini. Masakit
paminawon nga pagpahayag og punto, pero nakasabot man
mo niana nga klase sa Iningles, sigurado ko. Dili lang maayo
nga Iningles. Pero ginapahayag niini ang punto, kung unsa ang
ginapaningkamotan kong isulti. Paminawa lang ninyo Kini. Oo.

149 Dili hybrid ang maong babaye. Dili na siya kinahanglan
pang espreyhan, ug bebi-bebihon pa, “Bueno, karon, minahal
nga igsoong babaye, ako—sultihan ko ikaw, bueno. . .” Oh, dili.
Dili, sir.

150 Ug bisan unsa pa man ang nagpapukan kaniya, miingon siya,
“Kamatuoran kana. Kami walay lain kondili usa lang ka pundok
sa mga iro. Tinuod nga dili kami takus para niini.” Oh, grabe!
Giangkon sa babaye nga husto si Jesus.

151 Mosulti ako og usa ka dakung pamahayag. Pangandam
mo. Sa matag higayon, angkonon mismo sa tinuod nga pagtoo
nga husto gayud ang Pulong. Ug unsa mang orasa, nga kung
adunay moingon nga ang mga adlaw sa mga milagro milabay
na, o butang nga batok sa Biblia, dili kana tinuod nga
pagtoo. Sa kanunay angkonon gyud sa pagtoo ang kamatuoran.
Kinahanglan ninyong magpabilin sa Pulong. Bisan unsa pa'y
isulti ni kinsa man, bisan unsa pa’y isulti sa ubang tawo, ang
Pulong gayud ang husto. “Ang matag pulong sa tawo bakak, ug
ang sa Ako mao’y tinuod. Ang si kinsa man nga magadugang, o
magataktak, pagataktakon usab ang iyang bahin gikan sa Libro
sa Kinabuhi.”

152 Pagahukman ba sa Dios ang kalibutan pinaagi sa usa ka
iglesia? Kung ingon-ana unsa man? Katoliko ba? Unom ka
gatus ug saisenta-kapin ka nagkalainlaing mga denominasyon?
Unsaon man Niya pagbuhat niana?

153 Pagahukman sa Dios ang kalibutan pinaagi ni Jesus Cristo.
Ug si Cristo, “Sa sinugdan mao na ang Pulong, ug ang Pulong
kauban sa Dios, ug ang Pulong mao ang Dios. Ug ang Pulong
nahimong unod ug mipuyo ipon kanato.” Ang Dios ug ang
Pulong mao ra. Kini mao ang Dios nga nahisulat.

154 Anaana ba sa inyo—anaa na ba sa inyo ang Balaang Espiritu?
Itanum n’yo kana nga Binhi dinha. Ginabuhi Niini kini, ipagitib
kana nga Kinabuhi, ug ipadayag ug panghimatud-an Kkini.
Miingon si Jesus, sa San Juan 12, “Ang nagatoo Kanako...”

San Juan 14:12, diay, “Ang mga buhat nga Akong ginabuhat
pagabuhaton usab niya.” Busa kanunay'ng ginaangkon ang
Kamatuoran. Oh, grabe!

155 Apan, kabalo mo, miingon ang babaye, “Tinuod kana. Kami
walay lain kondili usa lang ka pundok sa mga iro. Ug dili
kami. .. Wala gayud Ikaw gipadala para kanamo. Apan, Ginoo,
wala ako nagatinguha sa tanang tinapay nga aduna ang mga
anak. Mga mumho lamang ang akong ginapangita.” Oh, grabe!

156 Ug mahimatikdan ninyo, ang mga tawo, gusto nilang
maangkon kini, ang mamaayo, ug madawat ang Balaang
Espiritu sa paagi nga ilang ginahunahuna nga sa ingon niana
kini angay’'ng madawat. “Karon, moadto ako, igsoon, kung
ubanon mo ako ug dad-on ako sa usa ka lawak diin walay si kinsa
man ang makakita kanako, ug ipandong mo ang imong mga
kamot nganhi kanako ug panalanginan ako, ug ipahimutang ang
Espiritu Santo nganhi kanako. Dawaton ko kini.” Oh, dili.

157 Gitinguhang dawaton ni Naaman ang iyang pagkaayo nga
sama niana, usa ka higayon kaniadto. Apan gisultihan siya ni
Elias nga moadto didto sa lapokon nga Jordan ug molusbog sa
makapito ka higayon. Mahanduraw ko siya nga nanaug gikan
sa iyang karwahe. Oh, usa ka bantugan nga tawo, ginapislit
niya ang iyang ilong. Ania na siya, nga nagalusbog sa tubig,
nagalakaw nga nagkinto sama sa iring nga nagalakaw diha sa
molasses, kabalo na mo, naglakaw didto nga nakaingon niini,
kabalo na mo, miadto didto nga nakaingon niana, og milusbog
sa tubig. Ingon niya, “Oh, dili ko unta gustong buhaton kini,”
og milusbog didto. Ang ubang mga tawo nagaduol sa altar nga
daw sa makauulaw kini nga butang alang kanila. Oo. “Oh, dili
ko gustong buhaton kana.”

Milusbog siya usa ka higayon, pagkahuman, “Ug aduna
gihapon ako’y sanla.”

158 “Miingon ang propeta, ‘Pito ka higayon.”” Husto. Hangtud
nga gituman niya ang Pulong, sa bug-os gayud! Hangtud nga
inyong tumanon Kini, sa bug-os gayud! Aduna siya’'y usa ka
maayong tawo nga nagatindog didto sa tampi, miingon, “Ang
ingon sa propeta, ‘Pito ka higayon, amahan. Kita n’yo? Padayon
lang sa paglusbog.”

159 Ingon niana mismo. Kung dili ninyo maangkon sa unang
gabii, pagtuslob lang mo pag-usab sa sunod nga gabii.
Magpadayon lang kamo hangtud nga madawat—madawat n’yo
kini.

160 Karon hinumdumi n’yo. Sama siya kang Rahab nga bigaon,
kining gamay’ng babaye. Wala pa siya nakakita sukad og
milagro. Nadungog lang niya ang mahitungod sa milagro. Unsa
kaha’y buhaton niya sa adlaw sa...buhaton niya sa Adlaw sa
Paghukom kanato? Wala pa siya nakakita og milagro kaniadto.
Usa siya ka Gentil. Wala pa siya nakakita sukad-sukad, pero



PAGKAMALAHUTAYON 29

nakadungog na siya. Pero kita nga parehong nakasaksi na ug
nakadungog, ug nagaduhaduha gihapon. Oh, grabe!

161 Siya’y sama ra ni Rahab nga bigaon. Sa dihang miabot
na ang mga maniniid, dili na niya kinahanglan pang moingon,
“Sultihan ko kamo. Dalha n’yo dinhi si Josue ug magpahigayon
siya og panagtigum alang kanako, ug tan-awon ko kung unsaon
niya paghan-ay ang iyang buhok, ug unsaon niya pagsulti, ug
kung husto ba ang iyang paggawi sa pulpito. Ug tan-awon ko
kung dawaton ko ba siya o dili.” Miingon siya, “Nadungog ko nga
ang Dios sa Langit anaa uban kaninyo, ug ang bugtong butang
nga akong hangyoon mao ang maluwas.” Mao kana.

162 Kadto nga luoy’'ng babaye determinado gayud. Nanghawid
siya mismo. “Luwason lang ko ninyo. Buhaton ko ang unsa man
gusto ninyong ipabuhat kanako.” Oh, mao kana. Ingon niana
gayud.

163 Kining luoy’'ng babaye, bisan wunsa man kalisud,
determinado gyud siya. Oh! Husto mismo ang iyang pagduol
ngadto sa gasa sa Dios. Husto ang iyang pagduol, may
pagpaubos. Mihapa siya sa Iyang tiilan, ug aduna siya’y
pagpaubos. Wala siya mitindog, og miingon, “Karon, kadali
lang. Nasayod Ka nga mga Griyego kami. Ginaingon Mo nga
mga iro kami. Kadali lang gyud, Sir. Naamgo Mo ba nga
kami’y—kami’y mga batid sa art, ug kami’y mga batid sa
ingon niini-ug-ingon niana ug ingon niini-ug-ingon niana?”’
Wala siya naghunahuna og ingon niana, man lang. Igo lang
niyang giangkon nga husto si Jesus, ug mihapa sa Iyang tiilan,
ug miingon, “Tabangi intawon ako, Ginoo. Kaonon ko bisan
ang mga mumho lang. Kung ang akong anak nga babaye dili
makadawat og usa ka tibuok nga tinapay, mahimo Mo bang
binlan na lang siya og mga mumho, kung usa man siya ka iro?”
Oh, grabe! Mao kana.

164 Malipay na ba kita bisan sa mga mumho lang, kung ipadayag
sa Balaang Espiritu sa usa ka tawo karong gabhiona, “Giayo
ka na”? Andam ba kamo nga dawaton bisan ang mga mumho
lang, o gusto ba ninyo nga moduol ang Dios ug patindogon kamo
ug hatagan kamo og kung unsa nga matang sa pagbati? Kung
isulti lang Niya sulod sa inyong kasingkasing, “Tapos na ang
akong sakit. Wala na kini kanimo. Nagatoo ako nga mamaayo na
ako, sugod niining gabhiona,” kuhaon ba ninyo ang mga mumho?
O, buot ba ninyong moduol ang tanan ug magpandong og mga
kamot diha kaninyo, ug magbubo og lana, ug moagi kamo sa
naandan na nga seremonya nga sama niana, o mga mumho lang
gyud ang inyong ginatinguha? Pasidunggan kana sa Dios.

165 Kabalo mo, daghan sa mga tinun-an ang nakakita Kaniya
human sa Iyang pagkabanhaw. Miingon si Tomas, “Dili, huh-uh,
dili ko motoo niana. Ako—kinahanglan kong isulod ang akong

mga kamot diha sa mga buho sa mga lansang sa Iyang mga kamot
ug sa Iyang kilid. Kung ingon-ana toohan ko kana.”

166 Miingon Siya, “Umari ka, Thomas.” Miingon, “Hikapa Ako.”
Ug gihikap niya.

Ingon niya, “Akong Ginoo, ug akong Dios.”

167 Miingon Siya, “Tomas, tungod kay imong nakita ug nabati,
ug tanan na, mitoo ikaw.”

“0Oo, Ginoo.”

168 Miingon Siya, “Mas daku gayud ang ilang ganti, sa mga wala
nakakita ug sa gihapon motoo Kaniya!”

169 Andam na ba kita? Kita nga mga Gentil sama ba niadtong
babayeng Gentil? Usa ba siya ka ehemplo kanatong tanan,
“Bisan mga mumbho lang ang ihatag Mo, Ginoo”? Tugoti ninyong
madungog ko ang usa ka tawo nga moingon, “Wala ko pa gayud
nabasa ang Pulong, pero ang sulti kanako nga ginaayo Mo kono
ang mga may sakit. Igo na kana nga mumho para kanako.
Ginatoohan ko kini. Tugoti nga madungog ko ang usa ka tawo
nga moingon, ug basahon kini gikan sa Pulong, nga ang Espiritu
Santo...”

170 Miingon si Pedro, niadtong Adlaw sa Pentecostes,
“Maghinulsol kamo, ang matag usa kaninyo, og magpabautismo
sa Ngalan ni Jesus Cristo alang sa kapasayloan sa inyong mga
sala, ug madawat ninyo ang gasa nga Espiritu Santo. Kay ang
saad alang kaninyo, ug sa inyong mga anak, ug kanila nga
atua sa halayo, bisan ang kapid-an nga pagatawgon sa atong
Ginoong Dios.”

171 “Ginoo, nabati ko nga husto kana.” Usa kana ka mumbho.
Duol na mo. Kana lang ang kinahanglan ninyong buhaton. Ang
moduol.

172 Andam na ba kita nga kuhaon ang mga mumho? Andam
na ba kita nga ipaubos ang atong mga kaugalingon? Andam
mismo ang babaye. Andam siya kaniadto nga ipaubos ang iyang
kaugalingon. Kanunay'ng ginaangkon sa pagtoo ang Pulong nga
husto. Ang pagtoo kanunay’'ng mapainubsanon. Ginapaubos sa
pagtoo ang kaugalingon niini. Bueno, mga mumho lang ang
ginatinguha sa babaye.

173 Matikdi n’yo ang gisulti ni Jesus. “Tungod niining mga
pulonga, tungod niining mga pulonga, ‘Andam akong kuhaon
bisan ang mga mumho, Ginoo.” Tungod niining pulonga, naayo
na ang imong anak. Naangkon nimo ang imong hangyo tungod
kay ginatoohan mo kini.”

174 Ginaila sa pagtoo nga ang Pulong sa Dios mao’y husto.
Ginaila sa pagtoo kining tanang mga butang.

175 Sila ni Marta, Maria; sa tibuok Biblia daghan pa kita og
mahimong hisgotan; ang Sunamitanhong babaye usab. Daghan

pa nga mga panig-ingnan ug mga panghitabo nga mahimo
natong hisgotan. Wala lang kita’y oras para hisgotan kana.
Mahitungod mismo niini, aduna ko’y mga lima ka panid dinhi,
nga gisulat mahitungod sa mga tawo, kaniadto, nga miduol
para sa mga mumho. Apan laktawan na lang nato kana sa
pagkakaron. Kay gibati ko nga ania na sa duol ang Espiritu
Santo. Sa tan-aw ko dili ko na kinahanglang hisgotan ang tanan
niini.

176 Tugoti ko nga ipahayag kaninyo ang gamay'ng kasinatian.
Ang Business Men ang nagsulat nianang gamay’'ng butang didto,
nga hamubo nga artikulo dili pa lang dugay, sa ilang magasin.
Ug hinumdumi n’yo, kung mag-imprinta kamo og dokumento,
kinahanglan nga arang ninyong pamatud-an kana. Aduna kami
niadtong, dokumento nga pahayag gikan sa doktor. Namatikdan
ko, sa simbahan karong gabhiona, nga ubay-ubay ang mga
Katsila.

177 Atua ako niadto sa Mexico City, ug nagpahigayon kami
og usa ka mahimayaong panagtigum. Mga tulo na ka gabii
akong atua didto. Ug adunay usa ka tawo nga akong gitawag
og Manana. Iskedyul unta niya nga kuhaon ako inig ka alas
sais, pero mga alas nuebe na niya ako ginakuha. Ug kanunay’'ng
ingon niana, tungod kay hinay kaayo siyang molihok, mao nga
ang tawag nako sa iyaha “ugma.” Kita n’yo? Ug sa pag-abot
namo didto sa dakung arena kon diin ako nagwali, kinahanglan
nila akong pasakaon sa usa ka hagdanan sa itaas didto, dayon
ipakanaug ako gamit ang mga pisi, paubos sa entablado.

178 Niadtong gabii sa wala pa kadto, adunay usa ka Mexicano
nga lalaki nga mitambong sa panagtigum. Ug ang tigulang nga
lalaki, samtang nagaulan, kaniadto, ug miduol siya sa entablado,
nga buta. Ug miduol siya. Mitan-aw ako. Nagsul-ob ko og
maanindot nga sapatos, ug maanindot nga amerikana. Ug ang
luoy’'ng tigulang nga lalaki, nakatiniil lang siya, og gisi-gisi na
kaayo ang iyang karsones. Ug sultihan ko kamo kung kinsa ang
akong tighubad, nakaila kamo kaniya; si Igsoong Espinosa, nga
taga-dinhi sa Sacramento, California, Pentecostal nga igsoon.
Siya mao ang nagahubad. Nagkaaduna kami kaniadto, sulod sa
duha ka gabii, sa tan-aw ko mga traynta o kuwarenta ka libo nga
mga nakabig gikan sa Katolisismo, ngadto sa Cristianismo ug sa
Balaang Espiritu.

179 Ug kining tigulang nga buta nga lalaki miduol sa entablado.
Ug kung wala kamo’y kalooy alang sa mga tawo nga
inyong iampo, nan dili na kinahanglan nga iampo n’yo sila.
Kinahanglan ninyong mabati mismo ang ilang kahimtang. Ug
nahunahuna ko, “Kung buhi pa ang akong tigulang nga amahan,
siguro mga ingon-niadto na ang iyang pangidaron sa edad
niadtong tigulang nga lalaki. Ania siya. Wala siya’y sapatos.” Ug
wala siya’y sul-ob nga kamiseta. Daan na ang iyang amerikana,
gisi-gisi, og abogon; adunay daan nga kalo diha sa iyang kamot,



32 ANG GILITOK NGA PULONG

nga may mga tanod nga gisulsi. Tingali ang maong tigulang
nga lalaki wala pa gayud makakaon og maayong pagkaon sa
tibuok niyang kinabuhi. Ug daw sa unsa ka mapintas kaniya ang
kapalaran, nga nagasarasay siya tungod sa pagkabuta. Puti ang
iyang mga mata.

180 Mitan-aw ako sa maong tigulang nga lalaki, ug ako—ako
siyang gigakus. Ug wala gihubad ni Igsoong Espinosa ang pag-
ampo. Ako—miingon ako, “Langitnong Amahan, kung mahatag
ko lang kaniya ang akong mga sapatos, huboon ko unta kini
nga walay makakita, unya ihatag kaniya ang akong amerikana,
og papaulion siya. Apan mas daku man siya kaysa nako. Apan,
Dios, malooy Ka kaniya. Ibalik kaniya ang iyang panan-aw.”

181 Misinggit siya, “Gloria a Dios.” Mitan-aw ko sa palibot.
Nakakita na siya nga ingon ka tin-aw sama sa akong panan-aw.

182 Pagkasunod gabii adunay usa ka estante, o nakakamada, nga
ingon ka taas sa niining bilding, mga ingon niini ang kahabogon,
nga walay lain kondili mga daang panyolon ug mga daang gisi-
gisi na nga mga sinina.

183 Ang kahimtang sa ekonomiya sa Mexico dili man gud
balanse. Tingali si Pedro gisuweldohan lang og. . .usa siya ka
mason, tingali mosuweldo siya og dise-sais ka piso sa usa ka
adlaw. Apan mogahin pa og upat ka adlaw aron makapalit siya
og usa ka pares nga sapatos. Pero kinahanglan man pud kono
niyang magtigum og kuwarta gikan sa maong suweldo, mga
pipila ka piso, aron makapalit og usa ka buok nga kandila nga
dagkotan didto sa usa ka bulawang altar nga usa ka milyon
ka dolyares ang kantidad alang sa iyang mga sala. Didto ako
nasuko.

184 Nakita ko kadtong bililhon nga mga tawo, nangadto sila
didto sa alas nuebe sa buntag. Walay mga lingkoranan, nga
malingkoran. Nanagsandigay lang sila sa usa’g usa, sama sa
mga karnero diha sa usa ka sibsibanan. Nagaulan pa gyud! Ang
mga kababayen-an, nanagtindog didto, nakadunghay ang ilang
buhok, nga basa kaayo, nagahulat sila tibuok adlaw taliwala sa
kainit o ulan man, aron lang makapatalinghug sa Pulong sa Dios.
Oh, unsa kaha’y buhaton nila pag moatubang na ang Phoenix
sa Adlaw sa Paghukom kauban nila, samtang, adunay nindot
nga mga simbahan sa tanang lugar, ug dili pa gyud ninyo sila
madapit nga mosulod?

Atuanagtindog ang babaye didto, o atua ang lalaki, diay, nga
aduna na’y panan-aw.

185 Niadtong gabhiona sa akong pag-abot didto, bunok kaayo
ang ulan. Si Igsoong Jack Moore, daghan kaninyo ang nakaila
kaniya, si Igsoong Espinosa, og daghan sa mga kaigsoonan,
ang atua kaniadto sa entablado. Ug si Billy, ang akong anak,
kasagaran nagapanghatag siya’g mga prayer kard. Ug dili
man siya makasulti og Katsila ngadto sa mga tawo, mao nga

si Mafiana ang iyang ginapasulti. Pero nagalibot siya aron
masiguro nga dili ibaligya ni Manana ang bisan usa ka prayer
kard. Mao kana ang kinahanglan natong bantayan, kabalo na
mo, kay basin ibaligya ang prayer kard. Busa gibantayan niya
siya, ug molakaw sila, ug bantayan ug tan-awon nga ginahatag
lang niya ang prayer kard ngadto kang Ingon niini-ug-ingon
niana, ug sama niana. Busa ingon siya. . .

186 Giduol ako, nagsugod na akong nagwali niadto. Adunay
nakakamada nga—nga mga sinina nga napahimutang didto. Kon
giunsa nila pag-ila kung kang kinsa ang matag usa niadto, wala
ako mahibalo. Busa sila...Bag-o pa lang ako nagsugod nga
mamulong, ug gitapik ako ni Billy sa abaga. Ingon niya, “Daddy,
kinahanglan aduna ka’y buhaton, bahin nianang luoy’'ng babaye
didto.” Miingon, “Aduna na’y halos tulo ka gatus nga mga usher,
ug dili gyud nila siya mapugngan.” Usa ka gamayon nga Katsila
nga babaye, mga ingon niini lang ang katas-on, maanyag nga
gamay’'ng inahan, nagkugos siya og patay na nga masuso, nga
nakahabol. Ug ingon niya, “Napanghatag na ni Manhana ang
tanang prayer kard.” Ug miingon, “Wala nakadawat og prayer
kard ang maong babaye. Ug adunay linya didto, kaganina pa sila
nagtindog, didto para niini, mga magduha na ka oras, ginahulat
ka nila, nga moabot.” Ug miingon, “Gusto niyang dad-on kanang
patay na nga bata dinhi, ug dili namo siya mapugngan.”

187 Oh, bueno, mikatkat siya mismo sa ibabaw niadtong mga
usher, og misuksok sa ilalum sa ilang mga tiil, o unsa man.
Malahutayon gayud siya. Gusto niyang makaduol didto. Nakita
man gud niya kadtong buta nga lalaki nga naayo, sa miaging
gabii niadto. Mao nga determinado gyud siya.

188 Miingon ko, “Igsoong Moore, wala man siya kaila kung kinsa
ako. Wala siya kaila kung kinsa kita. Adtoi na lang didto ug
iampo ang maong bata. Kana lang. Ang babaye...”
Ingon niya, “Sige, Igsoong Branham.”

189 Busa gialalayan siya si Billy nga nakahawid sa iyang bukton,
nga mora’g ako siya, dayon mikanaug na sa pikas bahin sa
entablado. Milingi ako. Miingon ko, “Nalipay kaayo ko nga
makaanhi karong gabhiona.” Ug kadto nga mga panagtigum dili
na lahi kaninyo nga mga taga-dinhi sa Phoenix. Sa atubangan
ko mismo nakita ko ang usa ka gamay’'ng Mexicano nga bata,
nga wala pa’y ngipon, nga mikatawa, diha sa usa ka panan-awon
nga atua didto. Miingon ko, “Kadali lang. Kadali lang, Igsoong
Espinosa. Adtoi ang...”

“Unsa man—unsa ma’y nahitabo?”

190 Miingon ko, “Duol ngadto sa mikropono.” Miingon ko,
“Sultihi ang babaye nga moduol dinhi.”

191 Ingon niya, “Daddy,” ang ingon ni Billy, “dili mo siya
puedeng pasakaon dinhi nga mauna pa sa daghang mga prayer
kard.”

Miingon ko, “Dad-a n’yo siya dinhi. Bag-o lang ako nakakita
og usa ka panan-awon.”

192 Busa, gitawag niya ang maong babaye. Ug mibalik sila. Ania
na ang babaye, nga adunay habol sa iyang kamot, nga nakaingon
nitni. Ug adunay gamay'ng bata nga nakaputos didto, patay
na niadtong sayo pa sa buntag, namatay tungod sa pulmonya,
usa ka gamay'ng bata nga mga ingon niana lang ka taas. Ug
ania ang babaye, nga nagadagayday ang mga luha sa iyang
mga aping, itum ang gamay niyang mga mata, nakadunghay
ang iyang buhok, matahum kaayo nga batang inahan. Midagan
siya ngadto sa entablado ug miluhod, ug misugod sa paghilak,
“Padre!”

Miingon ko, “Tumindog ka, sa makadiyut.”

193 Nahunahuna ko, “Ginoo, unsa na lang kung dili kini mao?
Unsa na lang kung dili kini ang maong bata? Wala ko kabalo.
Bag-ohay lang ako nakakita og usa ka gamay'ng Mexicano nga
bata, gamay, nga wala pa’y ngipon, ang iyang gamay'ng mga
lagos. Mikatawa kini kanako, atua kini didto mismo.”

194 Ug nagahilak ang babaye. Ug gipandong ko ang akong
kamot ibabaw sa basa nga habol, tungod nga nag-ulan man
niadtong tungora. Miingon ko, “Langitnong Amahan, kining
luoy’'ng babaye, walay pagduhaduha sa akong hunahuna nga
ginatubag Mo siya.” Miingon ko, “Nakita ko ang panan-awon,
nga nasayod Ka nga mao ang kamatuoran, mahitungod sa usa ka
gamay’'ng bata. Ginadawat ko lamang kini pinaagi sa pagtoo nga
kini mao kanang bata. Wala ako makaila sa babaye ni sa maong
bata. Apan, usa ka butang, nagapamuhat gyud Ka sa isig ka
tumoy sa linya.” Gipandong ko ang akong mga kamot ngadto sa
bata. Ug sa pagpandong nako, misipa kini ug misinggit sa ingon
gayud ka kusog nga mahimo niya. Sa gilayon gikuha niadtong
inahan ang habol, ug atua kini, nga buhi mismo, sa iyang mga
bukton.

195 Miingon ko, “Igsoong Espinosa, ayaw sa kana isulat,
kondili magsugo mo og usa ka maayong kasaligan nga tawo.”
Ug gisaysay niadtong babaye sa pinulongang Mexicano, nga
gideklara na sa doktor nga patay na ang iyang anak, tungod sa
pulmonya, niadtong buntaga sa mga alas otso o alas nuebe. Ug
atua kini alas diyes na kapin, niadtong gabhiona. Ug miingon
ko, “Magsugo ka ug magpakuha og sinulat, nga dokumentado
nga pamahayag gikan sa doktor, nga nagdeklara niini nga patay
na.”

196 Ug nagsulat kadtong Mexicano nga doktor og usa ka
pamahayag ug gipirmahan kadto, “Gideklara ko nga patay na
ang maong bata, walana’y gininhawa o unsa man, didto sa akong
opisina kaganinang buntag sa alas nuebe.”

197 Ug atua ang bata, alas diyes na niadtong gabhiona. Ug
pagkasunod buntag, ang maong bata atua sa opisina sa doktor

aron eksaminon, “Normal na, pag-usab.” Ngano man? Tungod
kay malahutayon man kadtong gamay’ng babaye.

198 Walay nahibaloan nga kapildihan ang pagtoo. Bisan pa kung
adunay lima ka libo nga nagtindog didto sa maong dapit, walay
bisan unsa nga makapuli niini. Mahimong isalikway siya sa
iyang iglesia, mahimong biaybiayon siya sa iyang mga silingan.
Apan ang Dios nga makahimo sa pagpabuka sa buta nga mga
mata sa usa ka tawo, niadtong miaging gabii sa wala pa kadto,
makahimo sab sa pagbanhaw sa iyang anak, tungod kay Siya
mao sa gihapon nga Dios kagahapon, karon, ug hangtud sa
kahangturan.

199 Ug kung kining pundok sa mga tawo dinhi karong gabhiona,
nga mga nagatinguha og mumho, kung kamo mao man; nan
ang mismong Dios nga nagdala kaninyo dinhi, nga makaagak
kaninyo padulong sa usa ka dapit nga sama niini, ang Dios
nga nagluwas kaninyo, ang Dios nga makapuno kaninyo sa
Espiritu Santo; ang mao gihapon nga Dios ang makahimo sa
pagwagtang sa matag tipik sa sakit ug kasub-anan, unsa man
kini, sa inyong mga kasingkasing karong gabhiona, kung toohan
ninyo kana. Mapadayonon, malahutayon, kab-ota n’yo ug kuhaa
ang gagmay ng mumho sa pagtoo karon, og moingon, “Ginoo,
salamat Kanimo tungod niini. Ania ako nga nagaduol.”
Moingon man ang silingan ugma, “Wala man ka naayo.”

200 Ingna, “Oh, pero naayo na ako. Naayo na gyud ako.
Nakakaplag ako og mumho kagabii didto sa iglesiang
Foursquare. Adunay butang nga miangkla sa kinasuloran
ko. Wala na’y unsa man ang makapahunong kanako, wala gyud.
Naangkon ko na kini.”

Iduko nato ang atong mga ulo sa makadiyut.

201 Nagkinahanglan ba kamo og mumho karong gabhiona?
Mahimo ba ninyong dawaton ang mumho ug magmalahutayon
niini?

202 Ang gamay’'ng mumho sa pagtoo nga miabot ngadto sa—usa
ka luoy'ng, Gentil nga Griyegong babaye, nga wala pa gayud
sukad makakita og milagro sa tibuok niyang kinabuhi, usa siya
ka pagano nga nagasimba sa mga diosdios, apan nadungog niya
nga naipamuhat kini ngadto sa uban. Wala pa siya makasaksi
niini, apan gitoohan niya kini. Ug bisan pa sa tanang mga
kapakyasan nga nasinati niya, bisan pa niana, tungod sa usa
ka butang sa kinasuloran sa iyang kasingkasing nga nagaingon
kaniya nga mahimong mamaayo ang iyang anak, kabalo mo, sa
iyang pag-uli napalgan niya ang iyang anak nga babaye nga
naghigda sa higdaanan. Nawala na ang maong pag-atake sa
iyang anak. Dili lang para sa iyang kaugalingon, kondili para
sa iyang anak nga babaye nga wala didto.

203 Nagkinahanglan ba mo og mumho karong gabhiona? Kung
nagkinahanglan mo, mahimo ba nga ipataas lang ninyo ang

inyong kamot. Ug moingon, “Ginoo, usa ka mumho lang ang
ginapangayo ko.”

204 Oh Langitnong Amahan, tan-awa kining mga Gentil nga
nagatinguha og mumho. Wala gayud nausab ang panahon,
Ginoo. Nakadungog sila. Nadungog nila nga nagaayo Ikaw sa
mga may sakit. Nadungog nila nga Ikaw ang nagapuno og
Balaang Espiritu. Nagahatag Ka og kapahulayan ngadto sa mga
gipangbudlayan. Oh Dios, itugot nga kini sila nga ania karong
gabhiona nga nagahilak sama niadtong bililhong luoy'ng babaye
kaniadtong daghang mga panahon na ang milabay, “Ginoo, sa
pagkatinuod dili kami takus nga modawat og mga panalangin
sama sa Imong mga katawhan, ang Israel, apan nagatinguha
lamang kami og usa ka mumho nga mahulog gikan sa lamesa
sa Agalon.”

205 Ug niining gabhiona gipakita kanamo ang mahimayaong
Pagkaon nga Imong gipakaon sa Imong Iglesia. Ug karong
gabhiona dili lamang mga mumho ang ania kanamo, kondili
gidapit mismo kami ngadto sa lamesa. Sa pagkatinuod dili
gyud namo kinahanglan nga mamunit og mga mumho, apan
malipayon kami nga makadawat niini. Apan gidapit kami
ngadto sa lamesa, karong gabhiona. “Giandam na ni Jesus
ang Iyang lamesa kon diin ang tanang mga balaan sa Dios
ginapakaon. Ginadapit Niya ang Iyang pinili nga mga tawo
nga moduol ug mokaon.” Itugot, karong gabhiona, Amahan, nga
ang matag usa nga adunay panginahanglan, matubag unta ang
maong panginahanglan.

206 Ug samtang nakaduko ang atong mga ulo, ug may
pagkamapainubsanon ang atong mga kasingkasing diha sa
atubangan sa Dios, Nahunahuna ko kung pila kaha ka mga
tawo dinhi niining bilding, karong gabhiona, ang wala pa
naluwas, nga kung moabot man si Jesus ug ang kalibutan
matapos na karong gabhiona, ug kamo, andam kamong dawaton
kanang gamay'ng mumho sa pagtoo nga gibutang sa inyong
kasingkasing, ug moduol sa lamesa karong gabhiona, nga
ginahalad ang inyong gamay’ng mumho sa pagtoo sa atubangan
sa Dios, ug gusto n’yong buhaton kana, mahimo ba nga motindog
kamo ug moduol dinhi, ug mag-ampo kami para kaninyo dinhi
sa may altar?

207 Mahimo ba nga moduol kamo nga wala na’y paglangay?
Duol lang kamo mismo. Panalanginan ka sa Dios, igsoon ko.
Aduna pa ba’y buot nga moduol? Ang Ginoo magauban kanimo,
igsoon kong babaye. Duol lang kamo ngari. Aduna pa ba dinhi
nga nagatinguha og mumho, nga gustong moduol sa lamesa sa
Ginoo? Moingon, “Ginoo, dili ako takus nga moduol. Ako’y—
ako’y. . .usa ako ka iro. Usa lamang ako. . .dili ako takus sama
niadtong babaye, apan nagaduol ako para lamang sa usa ka
mumho.” Mahimo ba nga moduol ka, higalang makasasala? Duol
na. Tingali’g kini na ang kaulahian mong higayon.

208 Nakita ba ninyo kung unsa na ang kahimtang sa kalibutan
karon? Dili na gusto ang mga tawo nga mangduol. Ngani halos
dili na nimo sila maaghat. Ang Ebanghelyo, mora’g, mopadulong
na sa gawas sa mga dapit sa pagpangmisyon.

209 Panalanginan ka sa Dios, buotan kong igsoon. Panalanginan
ka sa Dios. Maanindot kana. Tindog lang mo dinhi mismo sa
makadiyut.

210 Aduna pa ba’y uban nga—nga gustong motindog dinhi sa
kilid, ug moingon, “Motindog ako kauban niini nga lalaki.”
Panalanginan ka sa Ginoo, anak. Panalanginan ka sa Dios.
Husto kana. Duol dinhi mismo, og moingon, “Gusto ko og
mumho, Ginoo. Okey ra kanako ang mumho. May sa kung unsa
nga mihikap sa akong kasingkasing. Karon moduol na ako.”
Panalanginan ka sa Dios, anak. Panalanginan ka sa Dios, igsoon
ko. Tindog dinhi mismo.

211 Aduna pa ba’y uban nga nabati ang gamay’ng mumho sa
pagtoo, sulod sa inyong kasingkasing, nga nagadani kaninyo sa
pagduol ngadto sa lamesa karon. Mahimo ba ninyong moduol
kauban niining upat ka batan-ong lalaki nga nagatindog dinhi,
nga nagahulat? Nagwali ako mahitungod sa usa ka babaye
karong gabhiona, ug mga kalalakin-an kining nagaduol. Unsa
man ikaw, igsoong babaye? Mahimo ba nga moduol ka, usab,
alang sa usa ka mumho? Aduna ka ba’y diyutay’'ng pagtoo nga
nagasulti kanimo nga sayup ka?

Moingon, “Bueno, wala man ko kabalo kung unsa ang
mumbho, Igsoong Branham.”

212 Ang mga mumho mao kanang anaa sa inyong kasingkasing
karon, nga nagasulti kaninyo nga sayup kamo. Nga kinahanglan
maghinulsol kamo. Duol na mo, mahimo ba? Tindog na ug
moduol nga may kalulot, sa gilayon, paingon sa tuboran nga
puno sa Dugo. Dili ba kamo moduol? “Sayup ako, igsoon. Iampo
ako.” Duol ngari. Panalanginan ka sa Dios, igsoon. Panalanginan
ka sa Dios.

213 Aduna pa ba? “Gusto ko lang og mumho, Ginoo. Kining
gamay’ng mumho sulod sa akong kasingkasing, moduol na ako
karon aron ihalad kini.” Mahimo ba nga moduol ka?

214 Karon aduna ba dinhi nga nag-backslide, napahilayo, ug
gusto na ninyong moduol, mahimo ba ninyong moduol na karon?
215 Ang uban nga wala pa’y Balaang Espiritu, wala pa ninyo
nadawat ang Espiritu Santo? Oh, higala, kung tinuod gayud
kining Kahayag nganha kanimo, sa kaulahiang adlaw, mahimo
ba nga moduol ka og motindog usab? Tingali kini na ang oras
nga kanang daku nga tinguha sa imong kasingkasing, usa ka
butang nga nagaingon kanimo, “Nagatoo ako nga ihatag kanako
sa Ginoo ang bautismo sa Espiritu karong gabhiona. Gusto
kong moduol, og motindog.” Duol na mo sa may altar. Mahimo
n’'yo ba? Tindog mo uban kanamo alang sa pag-ampo, kamo

nga mibati og diyutay’'ng mumho, nga, “Gikinahanglan ko ang
Espiritu Santo.” Kung mahimo sa usa ka lalaki nga moanhi nga
gikan pa sa Ohio, molupad paingon dinhi sakay og eroplano.
Panalanginan ka sa Dios, Igsoong Grant. Kon mahimo sa usa
ka Presbyterian nga molupad gikan pa sa Ohio, paingon dinhi,
sakay sa usa ka eroplano aron motindog sa may altar, unsa man
usab kamo nga mga taga Phoenix?

216 Panalanginan ka sa Dios, igsoon kong babaye. Tindog ka
dinhi sa makadiyut lang. Mahimo ba ninyong moduol?

Gikan sa kaugatan ni Immanuel,

217 Mahimo ba ninyong moduol kon diin abli ang Tuboran
karong gabhiona, nga puno gayud sa maayong mga butang sa
Dios? Nahunahuna ko, samtang nagahulat pa kita sa makadiyut,
sigurado ko nga daghan pa dinhi, ang gustong modawat sa mga
mumho. Sigurado gayud nga aduna pa. Mahimo ba ninyong
moduol? Buhata lang ninyo kining akong ginahangyo kaninyo, sa
makausa. Dawata lang ninyo kini nga may pagkamatinud-anon
sa inyong kasingkasing, og moingon, “Moduol ako. Mao na kini
ang akong panahon para moduol. Moduol ako, bisan pa man.”
Panalanginan kamo sa Dios, mga igsoong babaye. Maayo kaayo
kana. Nagahulat kami karon, nga mapailubon, para sa pagduol
ninyo.
218 Iduko nato ang atong mga ulo karon samtang nagahulat kita,
awiton nato kini nga alawiton sa iglesia.

There is a fountain filled with Blood,

Drawn from Immanuel’s. . .
219 Mahimo ba ninyong moduol na karon? Mahimo ba ninyong
kuhaon ang inyong mumho ug moduol na?

.. .beneath that flood

Kung ginatinguha ninyo ang Balaang Espiritu, mahimo ba

nga moduol kamo, moduol na kamo karon?

Lose all their guilty stain,

Lose all their guilty stain;

And sinners plunged beneath. . .

Umari ka, higala.

Loseall. ..
The dying thief rejoiced to see (...?...dinhi
mismo sa altar. Ug inyong...?...)
.. .though vile as he,
Wash all their sin. . .
Panalanginan ka sa Dios, igsoon ko. Ingon niana ang

buhaton.
220 Nahunahuna ko kung mahimo kaha nga moduol ug motindog
ang mga ministro dinhi kauban namo. Mga ministro nga ania
sa bilding, dumuol kamo ug motindog dinhi kauban namo, sa

makadiyut karon, mga magtutudlo nga—nga may kahingawa sa
nahisalaag nga mga kalag.

...may I, though vile as he,
Wash all my sin away.

221 Nahunahuna ko kung aduna ba kaha’y mga ministro
dinhi, nga mga magtutudlo sa Pulong, nga gustong moanbhi.
Hinumdumi n’yo, pagadesisyonan karon mismo ang Eternal nga
kapaingnan. Aniay mga pito o walo, napulo ka mga tawo nga
nagatindog dinhi. Ug kabalo ba mo kung unsay buot ipasabot
niana? Ang usa ka kalag nagkantidad og napulo ka libong
kalibutan. Dili nato kini angay’'ng basta-bastahon lang.

222 Karon, kamo nga mga may sakit ug gusto nga maiampo
pinaagi’g pag-ampo nga inubana’g pagtoo, mahimo ba kamong
motindog sa inyo mismong nahimutangan, ang mga may sakit ug
nanginahanglan. Maayo kana.

223 Karon, mga igsoon kong ministro, husto kana, ipandong n’yo
ang inyong mga kamot sa niining mga tawo.

224 Karon, kamo nga mga tawong masakiton, tumindog kamo
nga medyo magdug-ol, aron mahimo ninyong ipandong ang
inyong mga kamot diha sa usa’g usa. Bueno, ang ingon sa Biblia,
kaninyo nga mga may sakit, “Kini nga mga ilhanan maganunot
kanila nga nagatoo.” Sigurado gyud nga magtotoo kamo, o kon
dili nan dili unta kamo motindog dinhi. “Kung pagapandongan
nila sa ilang mga kamot ang mga masakiton, mangaayo sila.”
Nasayod kamo nga tinuod kana. Mga Kasulatan kana nga dili
mapakyas.

225 Ug sa niining mga nagahinulsol nga nagaduol sa altar, mga
igsoon kong lalaki ug mga igsoong babaye nga nagaduol sa altar
karong gabhiona, mga mortal nga linalang nga nahibalo nga
kinahanglan moatubang gyud kamo sa Dios sa umaabot nga
adlaw. Ang ingon sa Biblia nga ang mga sala sa ubang mga tawo
nagauna kanila, ang sa uban sab nagasunod. Mao nga ginasugid
ninyo karong gabhiona ang sa inyoha, aron ang inyong mga sala
magauna na kaninyo, ug mapasaylo pinaagi sa Dugo ni Ginoong
Jesus.

226 Ug kamo dinhi nga nagatinguha sa bautismo sa Espiritu
Santo, nagsaad ang Dios diha sa Mga Buhat 10. Mabasa nato,
“Sa nagasulti pa si Pedro niini nga mga pulong, mikunsad ang
Espiritu Santo kanila nga nakadungog niini.” Gutom kaayo sila
niadtong tungora! Karon, ingon nga nagakagutom kamo. Gidala
ninyo kining gamay’'ng mumho dinhi. Karon managpakabusog
kita sa mga panalangin sa Dios. Ang tanan niini para man
kaninyo.

227 Karon, kamo nga mga nagatoo sa pag-ampo, dungan natong
iduko ang atong mga ulo ug mag-ampo karon ug motoo. Karon,
kalimti kung kinsa man ang anaa sa inyong palibot. Hunahunaa
nga walay bisan kinsa nga anaa sa inyong palibot kondili si

Jesus Cristo lamang. Ug mag-ampo ang matag usa sa paagi nga
ginabuhat ninyo, sa paagi nga naandan na ninyo nga pag-ampo.
Ug, mga igsoon, ipandong n’yo ang inyong mga kamot diha niini
nga mga tawo, ug toohan nato karon nga mokunsad ang Espiritu
Santo ug buhaton kining mga butang nga atong ginahangyo.

228 Langitnon namong Amahan, nabati namo nga wala kami
nagatindog dinhi sa walay kapuslanan. Ginapasalamatan Ka
namo tungod niining mga kalag. Nasayod kami nga ania Ka
karon aron luwason sila. Nagaampo ako nga itugot Mo Kkini,
Ginoo. Hinaut nga ang ilang pagtoo motan-aw sa luyo sa
landong. Hinaut nga kini sila nga nagatinguha sa Espiritu
Santo, nga anaa ang mga kamot sa mga magtotoo nakapandong
diha kanila, nga mga may sakit ug mga nanag-antus, hinaut
nga mamuhat ang gahum sa Dios dinhi niining bilding, sa
tibuok pasilyo, ug sa niining mga tawo. Ug luwasa ang matag
makasasala, pun-a sa Espiritu Santo ang matag magtotoo, ug
ayohon ang matag masakiton nga tawo. Itugot kining mga
butanga, Ginoo. Nagatoo ako nga ania Ka karon, ug Ikaw mao
sa gihapon kagahapon, karon, ug hangtud sa kahangturan. Ang
Imong mga saad dili gayud mapakyas.

229 Nagatoo kami nga gisugo Mo ang Imong Iglesia, ug miadto
sila sa siyudad sa Jerusalem. Miadto sila sa hataas nga lawak, ug
atua sila didto, walay-hunong, nga nagadayeg ug nagahimaya sa
Dios. “Ug sa kalit lang may miabot gikan sa Langit nga dahunog
sa usa ka nagahaguros nga makusog nga Hangin, ug gipuno Niini
ang tibuok balay diin sila nagkatigum.” Ikaw mao ra sa gihapon,
ug makahimo Ka sa mao ra gihapon. Itugot nga ang gahum,
nga mikunsad niadtong adlaw sa Pentecostes, pagabautismohan
kining pundok sa mga tawo karong gabhiona, diha sa gahum sa
pagkabanhaw ni Jesus Cristo. Ginahalad ko kini nga pag-ampo
sa Ngalan ni Jesus, alang niining mga tawo, alang sa kahimayaan
sa Dios.

230 Tpataas n’'yo ang inyong mga kamot karon. Naiampo na ang
pag-ampo nga inubana’g pagtoo, ang pag-ampo nga inubana’g
pagtoo alang sa kapasayloan. Ipataas n’yo ang inyong mga
kamot ug moingon, “Dalaygon ang Ginoo.” Sugdi lang ninyo
nga dayegon Siya ug pasalamatan Siya. Isugid lamang ang
inyong mga sala. Isu-. . .Toohi sa tibuok ninyong kasingkasing.
Ipataas n’yo ang inyong mga kamot ngadto sa Dios, ug moingon,
“Salamat Kanimo, Ginoong Jesus. Nagatoo ako, niining taknaa,
nga gihatag Mo kanako ang Espiritu sa Ginoo, Imo akong
gibautismohan sa Espiritu Santo ug gihatag kanako ang mga
panalangin.”

Sige, igsoon, umari ka...?... @

